
Адл ила олам юзин обод қил!

Куч — адолатда
1998 йил 29 августдан чиқа бошлаган.

(Давоми. Бошланиши ўтган сонларда) 

Аҳмад ШИМШИРГИЛ

Амир Темур даври-
да амир ва бекларнинг 
ҳам алоҳида имтиёзла-
ри  бор эди. Со ҳиб қирон ўз 
ҳукмронлик даврида  амир 
ва бекларга нисбатан, ай-
рим истисно ҳолатларни 
эътиборга олмаганда, ўлим-
дан фарқли, енгилроқ жазо 
қўллашни афзал деб бил-
ган. Дакки бериш, лашкар 
кўз олдида сазойи қилиш 
энг кўп қўлланилган жазо 
тури ҳисоб ланган. Маса-

лан, аввал ҳам тилга олга-
нимиздек, Хоразмдаги Кат 
қалъаси қамал қилинганида 
Ҳазрат амир Малик ўғлонга 
хандаққа тушишни буюра-
ди. Бироқ Малик бу амрни 
бажармайди. Кат ва Хоразм 
қўлга киритилган куниёқ 
қўрқув сабаб хандаққа туш-
маган Малик ўғлон жазола-
нади: аввал дарра урилади, 
сўнг Самарқандгача сазойи 
қилиб олиб борилади.

(Давоми 4-бетда) 

ЎзбекистонРеспубликасиОлийсудиПленумининг
ҚАРОРИ

2024 йил 16 декабрь        № 38                  Тошкент шаҳри

Ўзбекистон Республикаси 
Олий суди Пленумининг 

иқтисодий ва маъмурий ишлар 
бўйича суд харажатларини 

ундириш амалиёти тўғрисидаги 
қарорларига ўзгартириш ва 

қўшимчалар киритиш ҳақида
Қонунчиликка ўзгартириш ва қўшимчалар киритилганлиги 

муносабати билан ҳамда моддий ва процессуал ҳуқуқ нормала-
рини бир хилда қўллаш мақсадида “Судлар тўғрисида”ги Ўзбе-
кистон Рес публикаси Қонунининг 22-моддасига асосан, Олий 
суд Пленуми

ҚАРОРҚИЛАДИ:
1. Ўзбекистон Республикаси 

Олий суди Пленумининг 2020 
йил 19 декабрдаги “Иқтисодий 
ишлар бўйича суд харажат-
ларини ундириш амалиёти 
тўғрисида”ги 36-сонли қаро-
рига қуйидаги ўзгартириш ва 
қўшимчалар киритилсин:

3-банд:
2-кичик банди қуйидаги 

таҳрирда баён этилсин:
“юридик ва жисмоний 

шахс ларни, шунингдек, якка 
тартибдаги тадбиркорларни 

тўловга қобилиятсиз деб то-
пиш тўғрисида иш қўзғатиш 
ҳақидаги аризалардан”;

қуйидаги мазмундаги 61-ки-
чик банд билан тўлдирилсин:

“61) арбитражнинг ҳал қилув 
қарори устидан шикоят қилиш 
тўғрисидаги аризалардан”;

7-кичик бандидаги “суди-
нинг (арбитражининг)” деган 
сўзлар “судининг, арбитраж-
нинг” деган сўзлар билан ал-
маштирилсин;

(Давоми 2-бетда) 

Моҳият

Сўнгги йилларда мамлакатимизда “Инсон қадри учун” 
тамойили асосида жамиятимиз ҳаётининг барча соҳа-
ларини қамраб олган шиддатли ислоҳотлар амалга оши-
рилмоқда. Хусусан, ўтган даврда янгидан-янги мактаб-
гача таълим муассасалари барпо этилди ва мавжудлари 
замон талабларига мос равишда таъмирланди.

(Давоми 3-бетда) 

Янги қонун: 
таълим тизимини янада 

такомиллаштиришга қаратилган

Элбек ТУРҒУНБОЕВ,
Олий суд судьяси

Шарҳ

Маълумки, ер участ-
касини қонунга хилоф 
равишда эгаллаш, ер 
бериш тартибини бу-
зиш, айниқса, суғори-
ладиган ер участка-
сига бўлган ҳуқуқни 
сотиш ёхуд қонунга 
хилоф равишда бошқа-
ча тарзда ўзга шахсга 
бериш билан боғлиқ 
жиноятлар нафақат ҳо-
зирги, балки келажак 
авлод манфаатлари-
га ҳам жиддий зарар 
етказиши билан ўта 
хавфли ҳисобланади.

ҚОНУНЛАРНИ БИР ХИЛДА ТЎҒРИ ҚЎЛЛАШ ВА ЯГОНА СУД 
АМАЛИЁТИНИ ШАКЛЛАНТИРИШГА ХИЗМАТ ҚИЛАДИ

Янги Пленум қарори

Афсуски, суд амалиёти 
таҳлиллари ер билан боғлиқ 
жиноятлар турлича малака-
ланаётгани, айрим ҳолларда 
талон-торож сифатида баҳо-
ланаётгани, рағбатлантирув-

чи нормани қўллашда, жи-
ноят натижасида етказилган 
зарарни ундириш ва муаммо-
ли ер масаласини ҳал қилиш 
борасида тафовутлар мав-
жудлигини кўрсатмоқда. 

Ер тўғрисидаги қонунчи-
ликни бузиш билан боғлиқ 
жиноятларга қарши курашиш 
самарадорлигини ошириш 
зарурати суд, прокуратура 
ҳамда ҳуқуқни муҳофаза қи-
лувчи органлар учун қонунчи-
ликни бир хил талқин қилган 
ҳолда тўғри қўлланишини 
таъминлашни, бу эса, ўз нав-

батида, бу борада муҳим раҳ-
барий кўрсатмалар ишлаб 
чиқишни тақозо этди.

Шу мақсадда 2024 йил 16 
декабрда Олий суд Пленуми 
томонидан “Ер тўғрисидаги 
қонунчиликни бузиш би-
лан боғлиқ жиноят ишлари 
бўйи ча суд амалиётининг 
айрим масалалари тўғриси-
да”ги қарор қабул қилинди.

(Давоми 3-бетда) 

Мисол тариқасида айтсак, 1988 йили 
Гулчеҳра Султонмуродова (исм-ша-
рифлар ўзгартирилган) билан оила 
қуриб, 2000 йилга келиб, бу муқаддас 
гўшани ўзининг қилмиши билан барбод 
этган Азамат Матрасулов (эндиликда 
марҳум) ҳам айнан шундай йўлдан 
борди. Аввало, у суднинг собиқ эр-хо-
тин ўртасида Урганч туманидаги Бе-

кобод қишлоғида 1 минг 200 квадрат 
метр майдонда биргаликда тикланган 
уй-жойни томонларга тенг тақсимлаш 
ва унинг чегараларини аниқлашга оид 
2000 йил 24 октябрдаги ҳал қилув қа-
рори ижросини таъминлашга кескин 
тўсқинлик қилди. Ҳатто жанжал кўта-
риб, собиқ хотини ва қайнотасига тан 
жароҳати ҳам етказди. Оқибатда бир-
галикда тикланган бино ва ер участка-

си суд қарорида белгиланган ўлчамда 
тақсимланмасдан қолиб кетди. Ўзаро 
уруш ва жанжаллардан  зада бўлган Г.
Султонмуродова эса, бу даргоҳга қайта 
қадам босмади. Бу ҳолат то 2018 йил 
– А.Матрасулов ушбу уйни ноқонуний 
тарзда ўз номига қайта ўтказиб олгуни-
га қадар давом этди. Ўзга бир фуқаро-
нинг ҳуқуқларини бузишдан иборат ана 
шу ножўя иш туман ҳокимининг 2018 

йил 30 апрелдаги 1320-сонли қарори-
га биноан амалга оширилди. Ҳокимлик 
ҳужжатига биноан, А.Матрасуловнинг 
низоли ҳудуд га нисбатан эгалик ҳуқуқи 
эътироф этилди. Аммо нопок луқма 
унга буюрмади. У 2019 йилнинг 21 
апрелида вафот этди. Буни қарангки, 
А.Матрасуловнинг вафотидан сўнг ҳам 
адолат қарор топмади. 

(Давоми 3-бетда) 

Суд даргоµидан топилган адолат
Эзгулик инсонни ҳамиша юк-

сакликка етаклайди, умрини бе
зайди, обрўэътиборини оширади. 
Бунинг акси бўлган манфаатпа-
растлик ёхуд сансоларлик иллат-
лари эса, кишини охироқибат юз-
шувут қилади.

Қонунчиликдаги 
янгиликлар

Парламент фаолияти

СУД МУҲОКАМАЛАРИДА МАСОФАДАН 
ИШТИРОК ЭТИШ ИМКОНИЯТИ

Мажлисда аҳолига суд 
муҳокамаларида масофа-
дан иштирок этиш учун 
янада қулай шароитлар 

яратишга қаратилган қонун 
лойиҳаси биринчи ўқишда 
кўриб чиқилди.

(Давоми 3-бетда) 

Олий Мажлис Қонунчилик палатасининг навбатдаги 
мажлиси бўлиб ўтди.

Мажлисда тадбиркорлик субъектларини қўллабқув-
ватлаш, кредит соҳасидаги муносабатларни янада тако-
миллаштириш, аҳолига суд муҳокамаларида масофадан 
иштирок этиш учун янада қулай шароитлар яратиш, 
фуқароларни қалбаки маҳсулотлардан ҳимоя қилиш 
ҳамда рақамли маркировкалаш тизимини тартибга со-
лиш, донорлик ҳаракатини янада рағбатлантиришга қа-
ратилган бир қатор қонун лойиҳалари кўриб чиқилди.  

ИНВЕСТИЦИЯ ВА ЭКСПОРТ БЎЙИЧА АСОСИЙ 
ВАЗИФАЛАР БЕЛГИЛАНДИ

Президент Шавкат Мирзиёев 
раислигида 16 январь куни 
инвестицияларни кенг жалб этиш 
ва экспорт ҳажмини ошириш 
борасидаги ишлар натижадорлиги 
ҳамда келгусидаги асосий 
вазифалар муҳокамаси бўйича 
видеоселектор йиғилиши бўлиб 
ўтди.

Мамлакатимиздаги очиқлик, кучли 
инвестиция сиёсати натижасида иқти-
содиёт барқарор ўсиб келаяпти. Хусу-
сан, 2024 йилда ялпи ички маҳсулот 6,5 
фоизга ошиб, 115 миллиард долларга 
етди. Хорижий инвестиция 1,6 баробар 
ўсиб, қарийб 35 миллиард долларни 
ташкил қилди. Қиймати 10 миллиард 
долларлик 242 та йирик ва ўрта лойи-
ҳалар ишга тушди. Экспорт илк бор 27 
миллиард долларга етди.

Ўтган йили тоғ-кон, нефть-газ, кимё, 
қишлоқ хўжалиги соҳаларида инвестиция 
2 карра ошган. 50 та туманга 100 милли-
он доллардан кўп сармоя кириб келган.

Танқидий руҳда ўтган йиғилишда 
соҳадаги қолоқликлар атрофлича таҳ-
лил қилинди.

Тўқимачилик саноати, “Ўзтрансгаз”, 
“Ўзметкомбинат”, “Ўзсувтаъминот” ти-
зимида инвестиция кўрсаткичлари па-
сайган. Экология, Қишлоқ хўжалиги, 
Рақамли технологиялар, Транспорт, Қу-
рилиш, Соғлиқни сақлаш, Спорт, Мада-
ният, Олий таълим, Мактабгача ва мак-
таб таълими вазирликлари олиб келган 
инвестиция ва грантлар имкониятга 
яраша эмас.

Айрим туман ҳокимлари инвестиция 
ва экспорт масаласини ўз ҳолига ташлаб 
қўйгани кўрсатиб ўтилди. Жумладан, Бе-
руний, Қораўзак, Қўнғирот, Пешку, Янги-
обод, Қамаши, Хонқа, Шовот, Ромитан, 
Деҳқонобод, Миришкор, Чироқчи, Нар-
пай, Нуробод ва Гулистон туманлари 
ҳамда Оҳангарон шаҳри ҳокимларига 
ҳайфсан эълон қилинди. Фаолиятида 
жиддий камчиликларга йўл қўйгани учун 
Сирдарё вилояти ҳокими Акмалжон Маҳ-
мудалиев лавозимидан озод этилди.

Йиғилишда инвестиция ва экспорт 
бўйича бу йилги асосий вазифалар 
белгиланди.

Аввало, бу масала ҳудудлар кесими-

да кўриб чиқилди. 27 та туманда инвес-
тиция ҳажми 200 миллион доллардан 
ошиши ҳисоб-китоб қилинган. Лекин 10 
та туманда режа 40 миллион долларга 
ҳам етмайди. Мутасаддиларга ушбу ту-
манларда янги лойиҳаларни шакллан-
тириб, инвестицияни кўпайтириш бўйи-
ча топшириқ берилди.

Маблағларнинг самарадорлигига 
ало ҳида тўхталиб ўтилди. Масалан, 
сўнгги етти йилда киритилган 120 мил-
лиард доллар инвестиция ҳисобига 6 
мингдан ортиқ корхона ишга тушган. 
Таҳлил қилинса, ҳар 1 минг доллар ин-
вестиция йилига ўртача 530 доллар қў-
шилган қиймат яратаяпти. Бу кўрсаткич 
тоғ-кон саноатида 700 долларга етган.

Лекин нефть-газ, металлургия ва қу-
рилиш материаллари соҳаларида инве-
стиция самарадорлиги нисбатан паст. 
Ҳудудлардан эса, Сирдарё, Бухоро ва 
Қорақалпоғистонда шундай ҳолат.

Янги очилган 92 та корхонада уску-
налар ишлатилмай тургани учун кре-
дитлар қайтиши кечикаяпти. 105 та тад-
биркор олиб келган ускуналар божхона 
омборларида турибди.

Президент инвестициянинг сама-
радорлигини ошириш ҳудуд ва тармоқ 
раҳбарларининг асосий вазифаси бў-
лиши кераклигини таъкидлади.

– Бу иқтисодиётимиз ўсишига катта 
туртки беради. Кафолатли харид ҳисо-
бига жуда кўп янги иш ўринлари ярати-
лади, валюта тежалади ва ёндош соҳа-
лар ривожланади. Буни ҳокимлар яхши 
тушуниб, ҳар бир лойиҳанинг “ичига ки-
риб”, ишни унумли ташкил қилиш керак, 
– деди Шавкат Мирзиёев.

Тадбиркорлар иштирокида ярмаркалар 
ўтказиб, янги маҳсулотларни ўзлашти-
риш, йирик инвестиция лойиҳаларида ма-
ҳаллий маҳсулотлар улушини кўпайтириш 
бўйича кўрсатмалар берилди.

Мамлакатимизда тадбиркорлар 
син  фи кенгайиб, халқаро доирага чиқ-
моқда. Илғор корхоналаримиз чет эл-
дан тўғридан-тўғри маблағ олиб келиш-
ни бошлади. Буни қўллаб-қувватлаш 
мақсадида, Президент фармони билан, 
Савдо-саноат палатасида Тадбиркор-
ларга ташқи молия бозорларига чиқиш-
га кўмаклашиш маркази ташкил қилин-

ди. Энди бундан фойдаланиб, кўпроқ 
тадбиркорлар хориждан маблағ жалб 
қилишга ўргатилиши айтилди.

Бу йил халқаро молия институтлари 
ҳисобидан 5 миллиард 200 миллион 
долларлик ишлар режалаштирилган. 
Уларни ўз вақтида амалга ошириш учун 
Бош вазир бошчилигида фавқулодда 
штаб ташкил қилиниши белгиланди.

Европа тикланиш ва тараққиёти 
банки билан 1 миллиард 100 миллион 
доллар, Ислом тараққиёт банки би-
лан 1 миллиард долларлик лойиҳалар 
кўзда тутилган. Мутасаддиларга ушбу 
банклар билан давлат кафолатисиз 
лойиҳаларни кўпайтириш, маблағ жалб 
қилишда тадбиркорларга кўмаклашиш 
топширилди.

Инвестиция самарадорлигининг кўр-
саткичларидан бири – экспорт. Масалан, 
эркин иқтисодий зоналардаги корхона-
лар киритган сармоясига қараб, имтиёз 
олаяпти. Бу таннархни пасайтириш, экс-
портга чиқишга хизмат қилиши керак.

Ўтган йили 22 та эркин иқтисодий 
зонадаги 589 та корхона 42 триллион 
сўмлик маҳсулот ишлаб чиқарган. Ле-
кин товарларнинг атиги 18 фоизи ташқи 
бозорларга сотилган, 372 та корхона 
умуман экспорт қилмаган.

Шу боис энди фақат экспортга иш-
лайдиган эркин иқтисодий зоналар 
таш кил этилиши таъкидланди. Уларда 
хорижий брендлар билан юқори қий-
матли, ташқи бозорларда талабгир 
маҳ  сулотлар ишлаб чиқарилади. Шу-
лардан биринчиси Наманган вилояти-
да, 30 гектар майдонда тўқимачилик 
йўналишида ташкил этилади.

Яна бир янги ёндашув – ўтган йили 
12 та технопарк хорижий корхоналар 
бошқарувига берилди. Ҳозирча уларга 
2,5 миллиард долларлик 27 та лойиҳа 
жойлаштирилган. Бу тажрибани кенгай-
тириб, хорижий компаниялар иштиро-
кида яна бир нечта технопарклар таш-
кил қилиш таклифи билдирилди.

Бу йил экспортни 30 миллиард дол-
лардан ошириш мўлжалланмоқда. Ма-
салан, юртимизда хомашёси бўлган 
тўқимачилик, электротехника каби тар-
моқларда экспортни 2-3 карра кўпайти-
риш имконияти бор.

Шу боис бу иккита драйвер тармоқ-
ни ривожлантириш, экспортга ишлаёт-
ган корхоналарни ҳар томонлама қўл-
лаб-қувватлаш чоралари кўрилади.

Хусусан, экспортчиларни айланма 
маблағ билан таъминлаш учун алоҳи-
да факторинг ташкилоти очилиб, унга 
100 миллион доллар ажратилади. Кор-
хоналарни халқаро сертификат талаб-
ларига мослаштириш харажатлари-
нинг 20 минг долларгача қисми қоплаб 
берилади. Ривожланиш ва тадқиқот 
марказлари (R&D) учун олиб келина-
диган лаборатория жиҳозлари божхона 
божларидан озод қилинади. Халқаро 
маркетплейслар орқали маҳаллий маҳ-
сулотларини тарғиб қилиш учун 2 мил-
лион доллар йўналтирилади.

Мутасаддиларга ташқи бозорларда-
ги имкониятни таҳлил қилиб, уч йиллик 
экспорт стратегиясини ишлаб чиқиш 
вазифаси қўйилди.

Пахта етиштириш ва қайта ишлашда 
ҳам қўшимча бозор механизмлари жо-
рий қилинади. Шу йилдан бошлаб, 
кластерлар пахтага талаби ва нарх 
таклифини биржага қўяди, фермерлар 
эса, ўзига маъқулини танлаб, фьючерс 
шартномасини тузади. Имтиёзли кре-
дит олмай, ўзи пахта етиштирган фер-
мерларга биржада сотган пахтасининг 
10 фоизи миқдорида субсидия берила-
ди. Имтиёзли кредитни 31 декабргача 
тўлиқ қайтарган фермерларга кредит-
нинг 4 фоизи қайтариб берилади.

Шунингдек, қишлоқ хўжалиги маҳсу-
лоти етиштирувчи томорқа эгалари 
маҳалла банкирларига мижоз бўлади.

Йиғилиш якунида давлатимиз раҳ-
бари жаҳонда инвестиция ва бозорлар 
учун рақобат кескинлигини яна бир бор 
таъкидлаб, мутасаддиларга ишчанлик 
ва натижадорликни ошириш талабини 
қўйди. Бу борада назорат ва сўров қат-
тиқ бўлиши кўрсатиб ўтилди.

Бош вазирга бу йилги 42 миллиард 
доллар хорижий инвестиция бўйича ой-
ма-ой режа тасдиқлаб, ижросини таъ-
минлаш топширилди.

Йиғилишда вазирлар, тармоқ раҳ-
барлари ва ҳокимларнинг ахбороти 
эшитилди.

ЎзА

8-кичик банди:
биринчи хатбошисидаги “апел-

ляция ва кассация” деган сўзлар 
“апелляция, кассация ва тафтиш” 
деган сўзлар билан алмаштирилсин;

қуйидаги мазмундаги “г1”-кичик 
банд билан тўлдирилсин:

“г1) арбитражнинг ҳал қилув қаро-
ри устидан шикоят қилиш тўғрисида-
ги ишлар бўйича ажримлар устидан”;

“д”-кичик бандидаги “судининг 
(арбитражининг)” деган сўзлар “су-
дининг, арбитражнинг” деган сўзлар 
билан алмаштирилсин;

10-кичик банди чиқариб ташлан-
син;

қуйидаги мазмундаги 5.1-банд би-
лан тўлдирилсин:

“5.1. Иш кўриш учун бир иқтисодий 
суддан бошқа иқтисодий судга ИПК 
39-моддасига асосан ўтказилганда, 
аввал тў ланган давлат божи ва поч-
та харажатлари ишни кўриш якуни 
бўйича инобатга олиниши керак.

ИПК 152-моддасининг учинчи қис-
ми мазмунига биноан, судга таал-
луқлилигига кўра, фуқаролик ишлари 
бўйича суддан ёки маъмурий суддан 
даъво аризаси (ариза) ёки иш матери-
аллари келиб тушганда, давлат божи 
кам тўланганлиги аниқланса, судья 
даъво аризаси (ариза) ёки иш мате-
риаллари судга келиб тушган кундан 
эътиборан беш кундан кечиктирмай 
камчиликларни бартараф этиш за-
рурлиги тўғрисида даъвогарни (ари-
зачини) ажрим орқали хабардор қи-
лади ва унга бунинг учун ўн кундан 
ортиқ бўлмаган муддат беради.

Мазкур кўрсатма белгиланган муд-
датда бажарилмаган тақдирда, судья 
даъво аризаси (ариза) ва унга илова 
қилинган ҳужжатларни ИПК 155-мод-
даси биринчи қисмининг 11-бандига 
асосан қайтаради”;

қуйидаги мазмундаги 6.1-6.6-бан-
длар билан тўлдирилсин:

“6.1. Судларнинг эътибори “Давлат 
бо жи тўғрисида”ги Қонун 17-моддаси 
саккизинчи қисмининг мазмунига би-
ноан, агар мулкий низо бўйича судга 
даъво аризаси берилганда, даъво 
қиймати чет эл валютасида белгилан-
са, давлат божининг миқдори даъво 
аризаси тақдим этилган санада Ўзбе-
кистон Республикасининг Марказий 
банки томонидан белгиланган курс 
бўйича миллий валютада белгилани-
ши ва ундирилишига қаратилсин.

Ушбу қоида суд қарорлари устидан 
шикоят беришда ҳам қўлланилади.

6.2. Судларга тушунтирилсинки, 
даъвогар томонидан даъво талабла-
ри камайтирилган тақдирда, давлат 
божи қайта ҳисоблаб чиқилмайди 
ҳамда тўланган давлат божи қайта-
рилмайди.

Неустойка миқдори иқтисодий 
суд томонидан Ўзбекистон Респуб-
ли каси Фуқаролик кодексининг 
326-моддасига асосан камайтирил-
ганда, даъвогарнинг давлат божи 
бўйича харажатлари, неустойкани 
камайтирмасдан ундирилиши лозим 
бўлган суммадан келиб чиққан ҳол-
да жавобгар томонидан қопланади, 
агар даъвогар давлат божини тўлаш-
дан озод этилган бўлса, давлат божи 
жавобгардан (агар у давлат божини 
тўлашдан озод этилмаган бўлса) 
юқорида белгиланган миқдорда дав-
лат даромадига ундирилади.

6.3. Иқтисодий судга мурожаат қи-
лишда кичик тадбиркорлик субъекти 
томонидан белгиланган ставканинг 
50 фоизи миқдорида давлат божи 
тўланган бўлиб, даъво талаблари 
қаноатлантирилганда, агар жавобгар 
давлат божини тўлашдан озод этил-
маган бўлса, ишни кўриш натижаси 
бўйича ундан ундириладиган давлат 
божининг миқдори даъвогар томони-
дан тўлаб чиқилган сумма билан че-
гараланади.

Давлат божи тўлашдан озод қи-
линган давлат органлари ҳамда 
бошқа шахслар томонидан кичик 
тадбиркорлик субъектларининг ман-
фаатларини кўзлаб тақдим этилган 
даъво талаблари қаноатлантирил-
ган ёки рад этилган тақдирда давлат 
божи тарафлардан умумий асослар-
да ундирилади.

Агар иқтисодий судга мурожаат 
қилишда кичик тадбиркорлик субъ-
ектига давлат божи тўлашни кечик-
тириш ёки бўлиб-бўлиб тўлаш ҳуқуқи 
берилган бўлса, давлат божи ишни 
кўриш натижаси бўйича тегишли та-
рафдан қонунда белгиланган ставка-
да ундирилади. 

6.4. Корпоратив низолар бўйича 
таъсисчини ёки бир нечта таъсис-
чиларни жамият иштирокчилари са-
фидан чиқариш тўғрисидаги даъво-
лар бўйича давлат божи номулкий 
хусусиятдаги даъво аризалари учун 
белгиланган миқдорда битта талаб 
деб баҳоланган ҳолда тўланади ёки 
ундирилади.

6.5. Судларнинг эътибори ИПК 
149-моддасининг мазмунига кўра, 
даъвонинг баҳоси даъво аризаси-
да кўрсатилиши лозимлигидан ке-
либ чиқиб, мол-мулкка бўлган мулк 
ҳуқуқини тан олиш, мол-мулк ни та-
лаб қилиб олиш тўғрисидаги даъво 
аризасига даъво (мулк)нинг қийма-
тини баҳосини (мулкнинг қийматини) 
тасдиқ ловчи ҳужжатларни илова қи-
линиши лозимлигига қаратилсин.

Мулк ҳуқуқи, мол-мулкни талаб 
қилиб олиш билан боғлиқ низолар 
бўйи ча мулкнинг қиймати аниқ бўл-
маган тақдирда, суд ишни кўриш да-
вомида давлат божи тўғри ундирили-
шини таъминлаш мақсадида мавжуд 
ҳужжатлар асосида мулкнинг қийма-
тини аниқлаш чорасини кўради.

Агар мавжуд ҳужжатлар асосида 
мулкнинг қийматини аниқлаш имко-
ни бўлмаса, буни аниқлаш суднинг 
ажримига асосан баҳоловчи ташки-
лот томонидан амалга оширилади 
ва баҳолаш харажатлари даъвогар-
нинг зиммасига юкланади.

Кейинчалик бу харажатлар ИПК-
нинг 118-моддасига биноан тақсим-
ланади.

Мулкнинг қиймати аниқ эмасли-
ги белгиланган миқдордаги давлат 
божини ундирмаслик учун асос бўл-
майди.

6.6. Номулкий хусусиятдаги даъ-
во аризаларидан (аризалардан), 
тўловга қобилиятсизлик тўғрисида 
иш қўзғатиш ҳақидаги аризалардан, 
шартномани тузиш, ўзгартириш ёки 
бекор қилишдан келиб чиқадиган 
низо бўйича давлат божи уни бериш 
кунида амалда бўлган базавий ҳисо-
блаш миқдоридан келиб чиққан ҳол-
да тўланади.

Ушбу қоида давлат божи тўлаш-
дан озод қилинган давлат органи 
ҳамда бошқа ташкилотлар томони-
дан шахслар манфаатида тақдим 
этилган даъволар бўйича ҳам татбиқ 
этилади.

Ушбу тоифадаги ишлар бўйича 
апелляция, кассация ёки тафтиш 
шикоятлари билан мурожаат қилин-
ганда давлат божи даъво аризаси 
(ариза) берилган кунда амалда бўл-
ган базавий ҳисоблаш миқдоридан 
келиб чиққан ҳолда тўланади.

Иқтисодий суд томонидан суд 
ҳужжатларининг дубликатларини ва 
ишдан бошқа ҳужжатларнинг нус-
халарини бериш учун давлат божи 
уни тўлаш кунида амалда бўлган ба-
завий ҳисоблаш миқдоридан келиб 
чиққан ҳолда тўланади”;

12-банд қуйидаги мазмундаги ик-
кинчи хатбоши билан тўлдирилсин:

“Ортиқча тўланган суммаларни 
қайтариш суднинг ҳужжати асосида 
амалга оширилади”;

қуйидаги мазмундаги 16.1-банд 
билан тўлдирилсин:

“16.1. Шуни назарда тутиш ло-
зимки, Олий суднинг судьяси таф-
тиш тартибидаги шикоят ни ўрганиш 
давомида юридик аҳамиятга мо-
лик бўлган бир қатор ҳаракатларни 
амалга оширади. 

Шунга кўра, агар, давлат божи ол-
диндан тўланмаган бўлса, тафтиш 
тартибидаги шикоят  Олий суднинг 
Иқтисодий ишлар бўйича судлов 
ҳайъатига кўриб чиқиш учун ўтказиш 
рад этилганда давлат божи умумий 
асосларда ундирилиши лозим.”;

17-банд қуйидаги таҳрирда баён 
қилинсин:

“Давлат божи тўланмаган ҳолда 
қабул қилинган аризалар (даъво ари-
залари) юзасидан давлат божи иш 
якуни бўйича, ариза қабул қилинган 
пайтда амалда бўлган давлат божи 
ставкаси бўйича ундирилади. Ушбу 
қоида суд қарорлари устидан шикоят 
беришда ҳам қўлланилади.

Даъвогар (аризачи) тўлашдан 
белгиланган тартибда озод қилин-
ган давлат божи, агар жавобгар бож 
тўлашдан озод қилинмаган бўлса, 
қаноатлантирилган талаблар миқдо-
рига мутаносиб равишда жавобгар-
дан давлат даромадига ундирилади.

Давлат божини тўлашдан озод 
этилган бир ёки бир нечта даъво-
гар (аризачи) томонидан бир нечта 
жавобгарга нисбатан тақдим этил-

ган даъво аризаси (ариза) тўлиқ ёки 
қисман қаноатлантирилганда, у дав-
лат фойдасига ҳар бир жавобгардан 
алоҳида қаноатлантирилган талаб-
ларга мутаносиб равишда ундири-
лади. 

Даъво аризаси (ариза) қаноатлан-
тирилган ҳолда даъвогар (аризачи)
нинг тегишли илтимосномаси мав-
жуд бўлгандагина, суд харажатлари 
унинг зиммасига юклатилиши мум-
кин. 

Давлат божи тўлашдан озод қилин-
ган давлат органлари ҳамда бошқа 
шахслар юридик шахслар ва фуқаро-
ларнинг манфаатида киритган даъво 
аризалари (аризалар)ни қаноатлан-
тириш рад этилган ёки улар қисман 
қаноатлантирилган тақдирда, давлат 
божи манфаатлари кўзланиб даъво 
тақдим этилган шахс лардан даъво 
талабларининг қаноатлантириш рад 
этилган қисмига мутаносиб равишда, 
шунингдек, даъво кўрмасдан қолди-
рилганда ёки иш юритиш тугатилган-
да давлат божи манфаати кўзланиб 
даъво киритилган даъвогарлардан 
ундирилади, “Давлат божи тўғриси-
да”ги Қонуннинг 18-моддасида на-
зарда тутилган даъвони кўрмасдан 
қолдириш ёки иш юритиш тугатиш 
ҳоллари бундан мустасно.

Ўзбекистон Республикаси Прези-
дентининг “Фермер, деҳқон хўжалик-
лари ва томорқа ер эгалари фаолия-
тини янада ривожлантириш бўйича 
ташкилий чора-тадбирлар тўғриси-
да” 2017 йил 10 октябрдаги ПҚ–3318-
сонли қарори 3-банднинг тўртинчи 
хатбошисида фермер, деҳқон хў-
жаликлари ва томорқа ер эгалари 
кенгашларига фермер, деҳқон хў-
жаликлари ва томорқа ер эгалари 
манфаатларини кўзлаб судга давлат 
божи тўламасдан даъво аризалари, 
давлат ва хўжалик бошқаруви орган-
лари, маҳаллий давлат ҳокимияти 
органларининг қарорлари, уларнинг 
мансабдор шахслари хатти-ҳаракат-
лари (ҳаракатсизлиги) устидан шико-
ятлар тақдим этиш ҳуқуқи берилган 
бўлиб, бунда даъво аризасини қано-
атлантириш рад этилганда манфаа-
ти кўзлаб даъво аризаси киритилган 
фермер, деҳқон хўжаликлари ва то-
морқа ер эгаларидан давлат божи 
ундирилмаслиги белгиланган.

Судлар мазкур қоида даъво ари-
заси кўрмасдан қолдирилган ёки иш 
юритиш тугатилганда ҳам қўллани-
лиши лозимлигига эътибор қарати-
шлари лозим.

Агар даъво аризасида битимни 
ҳақиқий эмаслиги оқибатларини қўл-
лаш тўғрисида талаб арз қилинган 
бўлса, ушбу талаб бўйича давлат 
божи мулкий хусусиятга эга даъво 
аризалари учун белгиланган ставка 
бўйича ундирилади.”;

18-банднинг иккинчи хатбоши-
сидаги “давлат божи жавобгардан” 
деган сўзлардан кейин “қаноатлан-
тирилган талабларга мутаносиб ра-
вишда” деган сўзлар билан тўлди-
рилсин;

18-банд қуйидаги мазмундаги 
учинчи хатбоши билан тўлдирил-
син:

“Судларга тушунтирилсинки, даъ-
во аризаси (аризаси) иш юритишга 
қабул қилинганидан кейин низо бар-
тараф этилганлиги муносабати би-
лан медиатив келишув тузишга йўл 
қўйилмаслиги сабабли бундай ҳолат-
да иш мазмунан кўриб чиқилиши ва 
натижаси бўйича давлат божи уму-
мий асосларда ундирилиши лозим.”;

20-банднинг иккинчи хатбоши-
си қуйидаги мазмундаги иккинчи 
ва учинчи хатбошилар билан ал-
маштирилсин:

“Суд ҳужжатининг фақатгина дав-
лат божига оид қисми шикоят қилин-
ган тақдирда, давлат божи тўлан-
майди. Бунда судларнинг эътибори 
апелляция, кассация ва тафтиш ши-
коятини кўриб чиқиш натижалари 
бўйича низолашилаётган суд ҳуж-
жатининг давлат божидан ташқари 
қисми ўзгартирилган ёки бекор қи-
линганда, давлат божини ундириш 
масаласи ИПКда назарда тутилган 
умумий тартибда ҳал қилинишига қа-
ратилсин.

Апелляция, кассация ва тафтиш 
шикоятлари суд ҳужжатининг бир 
қисмига нисбатан берилганда давлат 
божи суд ҳужжатининг низолашила-
ётган қисмидан келиб чиқиб ҳисо-
бланади.”;

қуйидаги мазмундаги 201-банд би-
лан тўлдирилсин:

“201. Суд ҳужжати бекор қилиниб, 

иш янгидан кўриш учун қуйи судга 
юборилганида, давлат божини тақ-
симлаш масаласи ишни янгидан 
кўраётган суд томонидан тўланган 
давлат божи ва даъво талаблари-
нинг қаноатлантирилган миқдори ҳи-
собга олинган ҳолда ҳал этилади.”

21-банд “апелляция, кассация” 
деган сўзлардан кейин “ва тафтиш” 
деган сўзлар билан тўлдирилсин;

22-банддаги “апелляция ва касса-
ция” деган сўзлар “апелляция, касса-
ция ва тафтиш” деган сўзлар билан 
алмаштирилсин;

қуйидаги мазмундаги 22.1, 22.2, 
22.3-бандлар билан тўлдирилсин:

“22.1. ИПК 265-моддасининг иккин-
чи қисми, 288-моддасининг иккинчи 
қисми ҳамда 313-моддасининг иккин-
чи қисмида апелляция, кассация ва 
тафтиш протестига почта харажат-
лари тўланганлигини тасдиқловчи 
ҳужжатлар илова қилиниши назарда 
тутилмаган.

Судларнинг эътибори протест асо-
сида кўрилган иш бўйича суд хара-
жати ишни кўриш натижасига кўра, 
тегишли тарафдан ундирилишига 
қаратилсин.

22.2. Апелляция, кассация ёки 
тафтиш шикоятидан воз кечилган 
ва шикоятдан воз кечиш суд томони-
дан қабул қилинган ҳолда, тегишли 
суд инстанцияси шикоят бўйича иш 
юритишни тугатади ва тўланган дав-
лат божи қайтарилмайди, тўланма-
ган давлат божи эса, шикоят берган 
шахсдан ундирилади.

Судларнинг эътибори апелляция, 
кассация ёки тафтиш шикояти кўр-
масдан қолдирилганида тўланган 
давлат божи қайтарилмаслигига, 
тўланмаган давлат божи эса, шикоят 
берган шахсдан ундирилишига қара-
тилсин.

22.3. Қонуний кучга кирган суд 
ҳужжати янги очилган ҳолатлар бўй-
ича бекор қилинган ва иш янгидан 
кўрилганда, суд инстанциялари учун 
давлат божини тақсимлаш масаласи 
ишни янгидан кўраётган иқтисодий 
суд томонидан тўланган давлат божи 
ва даъво талабларининг қаноатлан-
тирилган миқдори ҳисобга олинган 
ҳолда ҳал этилади”.

2. Ўзбекистон Республикаси Олий 
суди Пленумининг 2019 йил 25 ок-
тябрдаги “Маъмурий ишлар бўйича 
суд харажатларини ундириш ама-
лиёти ҳақида”ги 20-сонли қарорига 
қуйидаги ўзгартириш ва қўшимчалар 
киритилсин:

Пленум қарори сарлавҳасидаги 
“ҳақида” сўзи “тўғрисида” сўзига ал-
маштирилсин;

3-бандининг иккинчи кичик бан-
дидаги “бериладиган апелляция ва 
кассация шикоятларидан:” деган сўз-
лар “бериладиган апелляция, касса-
ция ва тафтиш шикоятларидан:” де-
ган сўзлар билан алмаштирилсин;

3-бандининг иккинчи кичик 
бандидаги “(бундан МСИЮтКнинг 
108-моддаси 1-банди билан иш юри-
тишни тугатиш тўғрисидаги ажрим 
мустасно)” деган сўзлар чиқариб 
ташлансин;

5-бандининг иккинчи хатбоши-
сидаги “тўлов топшириқномаси” де-
ган сўзлардан ке йин  “ёки электрон 
тўлов тизимидан олинган маълумот-
лар” деган сўзлар билан тўлдирил-
син.
51-банд билан тўлдирилсин:
“МСИЮтК 131-моддасининг учин-

чи қисми мазмунига биноан, судга 
тааллуқлилигига кўра фуқаролик 
ишлари бўйича суддан ёки иқтисо-
дий суддан ариза (шикоят) ёки иш 
материаллари келиб тушганда дав-
лат божи кам тўланганлиги аниқлан-
са, судья ариза (шикоят) судга ке-
либ тушган кундан эътиборан беш 
кундан кечиктирмай камчиликларни 
бартараф этиш зарурлиги тўғрисида 
аризачини ажрим орқали хабардор 
қилади ва унга бунинг учун ўн кундан 
ошмайдиган муддат беради.

Мазкур кўрсатма белгиланган муд-
датда бажарилмаган тақдирда, судья 
ариза (шикоят) ва унга илова қилин-
ган ҳужжатларни МСИЮтК 134-мод-
даси биринчи қисмининг 11-бандига 
асосан қайтаради.”;

6-банди қуйидаги мазмундаги 
учинчи хатбоши билан тўлдирил-
син:

“Бунда судлар, аризада жавоб-
гар зиммасига муайян мажбурият 
юклашнинг сўралиши алоҳида талаб 
эмас, балки ҳуқуқни тиклаш чораси 
ҳисобланишига эътибор қаратишла-
ри лозим.”;

9-бандининг иккинчи хатбошиси 
қуйидаги таҳрирда баён этилсин:

“Шу билан бирга, агар ариза кўр-
масдан қолдирилганлиги ёки қайта-
рилиши муносабати билан давлат 
божи қайтарилиши лозим бўлган, 
лекин қайтарилмаган бўлса, ари-
за кўрмасдан қолдирилган ёки қай-
таришга асос бўлган камчиликлар 
бартараф этилгандан сўнг такроран 
берилган ҳолда аризага, агар давлат 
божи бюджетга ўтказилган кундан 
эътиборан фуқаролик тўғрисидаги 
қонунчиликка мувофиқ даъво муд-
дати тугамаган бўлса, давлат божи 
тўланганлиги ҳақидаги дастлабки 
ҳужжат илова қилинишига йўл қўй-
илади (“Давлат божи тўғрисида”ги 
Қонун 19-моддасининг тўртинчи ва 
йигирма биринчи қисмлари).”;

9-бандининг тўртинчи хатбоши-
сидаги “МСИЮтКнинг 105-моддаси 
4-банди” деган сўзлар “МСИЮтКнинг 
105-моддаси 1, 5-бандлари” деган 
сўзлар билан алмаштирилсин;

12-бандидаги “Қонуннинг 10-мод-
дасида” деган сўзлар “Қонуннинг 
18-моддасида” деган сўзлар билан 
алмаштирилсин.

13-банди қуйидаги мазмундаги ет-
тинчи хатбоши билан тўлдирилсин:

“МСИЮтК 113-моддасининг учин-
чи қисмига мувофиқ, суд мажлисини 
видеоконференцалоқа режимида ўт-
казиш билан боғлиқ харажатлар сум-
маси суд томонидан белгиланиши ва 
ишда иштирок этувчи шахслардан 
ишни кўриш натижаларига кўра ун-
дирилиши лозимлигига судларнинг 
алоҳида эътибори қаратилсин.”;

15-банди қуйидаги таҳрирда баён 
этилсин:

“Тушунтирилсинки, гувоҳлар, 
экспертлар мутахассислар, таржи-
монларга тўланиши лозим бўлган 
суммалар ва уларни тўлаш тартиби 
Ўзбекистон Респуб ликаси Вазир-
лар Маҳкамасининг 2023 йил 28 ок-
тябрдаги 570-сонли қарори билан 
тасдиқланган “Жабрланувчилар, гу-
воҳлар, экспертлар, мутахассислар, 
таржимонлар ва холисларга тўлани-
ши лозим бўлган маблағларни ҳисо-
блаш ва тўлаш тартиби тўғрисида”ги 
Низоми билан белгиланган”;

16-банди қуйидаги мазмундаги 
учинчи ва тўртинчи хатбоши би-
лан тўлдирилсин:

“Тадбиркорлик субъектлари ўзла-
рининг ҳу  қуқ ва қонуний манфаат-
лари ҳимоясида маҳаллий давлат 
ҳокимияти органларининг, республи-
ка ижро этувчи ҳокимият органлари-
нинг, маъмурий-ҳуқуқий фаолиятни 
амалга оширишга ваколатли бўл-
ган бошқа органларнинг, фуқаролар 
ўзини ўзи бошқариш органларининг, 
улар мансабдор шахсларининг қа-
рорлари, ҳаракатлари (ҳаракатсиз-
лиги) устидан судга мурожаат қил-
ганда давлат божини тўлашдан озод 
қилинганлиги, ишнинг натижаси 
бўйи ча талабларини қаноатланти-
риш тўлиқ ёки қисман рад этилган 
тақдирда, давлат божи улардан та-
лабларининг қаноатлантирилиши 
рад этилган миқдорига мутаносиб 
равишда ундирилиши судларга ту-
шунтирилсин (“Давлат божи тўғриси-
да”ги Қонун 10-моддаси биринчи қис-
мининг 1-банди ва иккинчи қисми).

Кичик тадбиркорлик субъектла-
ри ва жисмоний шахсларнинг тала-
блари қаноатлантирилганда давлат 
божи жавобгардан (давлат божи 
тўлашдан озод қилинмаган бўлса) 
қонунда аризачи учун белгиланган 
ставкада ундирилади.”;

17-банди қуйидаги мазмундаги 
тўртинчи – еттинчи хатбоши билан 
тўлдирилсин:

“Жисмоний шахслар нотариал ҳа-
ракатни амалга ошириш, фуқаролик 
ҳолати далолатномалари ёзуви-
ни рўйхатга олиш рад этилганлиги 
ёхуд нотариуснинг ёки фуқаролик 
ҳолати далолатномаларини ёзиш 
органи мансабдор шахсининг ҳара-
кат (ҳаракатсизлик)лари юзасидан, 
шунинг дек, давлат рўйхатидан ўт-
казиш рад этилганлиги ёхуд белги-
ланган муддатда давлат рўйхати-
дан ўтказишдан бўйин товлаганлик 
устидан низолашиш тўғрисидаги 
ариза (шикоят) билан судга мурожа-
ат қилишда давлат божи тўлашдан 
озод этилмаганлиги боис Давлат 

божи ставкаларига асосан БҲМнинг 
1 баравари миқдорида давлат божи 
тўлашлари лозим.

Ўзбекистон фермер, деҳқон хў-
жалик лари ва томорқа ер эгалари 
кенгаши томонидан фермер, деҳқон 
хўжаликлари ва томорқа ер эгала-
ри манфаатларини кўзлаб судга 
давлат божи тўламасдан давлат 
бошқаруви органлари, маҳаллий 
давлат ҳокимияти органларининг 
қарорлари, уларнинг мансабдор 
шахслари хатти-ҳаракатлари (ҳара-
катсизлиги) ус тидан тақдим этилган 
ариза (шикоят) қаноатлантиришдан 
рад этилган тақдирда, Ўзбекистон 
Республикаси Президентининг 2017 
йил 10 октябрдаги “Фермер, деҳқон 
хўжаликлари ва томорқа ер эгалари 
фаолиятини янада ривожлантириш 
бўйича ташкилий чора-тадбирлар 
тўғрисида”ги ПҚ-3318-сонли Қаро-
рининг 3-бандига асосан, манфаати 
кўзлаб ариза (шикоят) киритилган 
фермер, деҳқон хўжаликлари ва то-
морқа ер эгаларидан давлат божи 
ундирилмайди.

Мазкур қоида ариза кўрмасдан 
қолдирилган ёки иш юритиш тугатил-
ганда ҳам қўлланилиши лозим.

Шунингдек, Ўзбекистон Респуб ли-
каси Иқтисодиёт ва молия вазирлиги 
ҳузуридаги бюджетдан ташқари Пен-
сия жамғармаси молия органлари 
таркибига кириши сабабли “Давлат 
божи тўғрисида”ги Қонун 10-моддаси 
биринчи қисмининг 6-бандига асо-
сан, барча ишлар ҳамда ҳужжатлар 
бўйича давлат божидан озод этил-
ганлигига эътибор қаратилсин.”;

18-банди қуйидаги мазмундаги 
учинчи хатбоши билан тўлдирил-
син:

“Агар ишда иштирок этувчи шахс-
лар келишув битими тузган бўлиб, 
унда суд харажатларини тақсим-
лаш ҳақидаги шарт мавжуд бўлса, 
судлар давлат божини ушбу кели-
шувга мувофиқ тақсимлаши, кели-
шув битимида суд харажатларини 
тақсимлаш тўғрисида шарт мавжуд 
бўлмаса, бу масала келишув бити-
мини тасдиқлаш чоғида, МСИЮтКда 
белгиланган умумий тартибда ҳал 
этилишига судларнинг эътибори қа-
ратилиши лозим.”;

21-бандидаги “(1, 9, 11, 12-бан-
дларида кўрсатилган шахслардан 
ташқари)” деган сўзлар чиқариб 
ташлансин.

21-бандидаги “апелляция, касса-
ция” деган сўзлардан кейин “ва таф-
тиш” деган сўзлар билан тўлдирил-
син;
211-банд билан тўлдирилсин:
“Шуни назарда тутиш лозимки, 

Олий суднинг судьяси тафтиш тарти-
бидаги шикоятни ўрганиш давомида 
юридик аҳамиятга молик бўлган бир 
қатор ҳаракатларни амалга оширади.

Шунга кўра, агар, давлат божи ол-
диндан тўланмаган бўлса-да, бироқ 
бунинг учун тафтиш шикояти қай-
тарилмаган бўлса, шикоятни Олий 
суднинг Маъмурий ишлар бўйича 
судлов ҳайъатига кўриб чиқиш учун 
ўтказиш рад этилганда давлат божи 
умумий асосларда ундирилиши ло-
зим.” 
212-банд билан тўлдирилсин:
“МСИЮтК 206-моддасининг би-

ринчи қисми, 230-моддасининг би-
ринчи қисми ҳамда 255-моддасининг 
биринчи қисмида апелляция, касса-
ция ва тафтиш протестларига почта 
харажатлари тўланганлигини тас-
диқловчи ҳужжатлар илова қилини-
ши назарда тутилмаган.

Судларнинг эътибори протест асо-
сида кўрилган иш бўйича суд хара-
жати ишни кўриш натижасига кўра, 
тегишли тарафдан ундирилишига 
қаратилсин.

Апелляция, кассация ёки тафтиш 
шикоятидан воз кечилган ва шикоят-
дан воз кечиш суд томонидан қабул 
қилиниб, шикоят бўйича иш юритиш 
тугатилган тақдирда, тўланган дав-
лат божи қайтарилмайди, тўланма-
ган давлат божи эса, шикоят берган 
шахсдан ундирилади.

Бу қоида апелляция, кассация ёки 
тафтиш шикояти кўрмасдан қолди-
рилганида ҳам татбиқ этилади.”

22-бандидаги “апелляция, касса-
ция” сўзларидан кейин “ва тафтиш” 
деган сўзлар билан тўлдирилсин.

ЎзбекистонРеспубликасиОлийсудиПленумининг
ҚАРОРИ

Ўзбекистон Республикаси Олий суди Пленумининг иқтисодий ва маъмурий ишлар бўйича суд 
харажатларини ундириш амалиёти тўғрисидаги қарорларига ўзгартириш ва қўшимчалар киритиш ҳақида

Ўзбекистон Республикаси
Олий суди раиси   Б. ИСЛАМОВ
  
Пленум котиби,
Олий суд судьяси   Н. ХАКИМОВА

 (Бошланиши 1-бетда)
Хусусий мактабгача таълим муасса са-

лари фаолияти давлат томонидан қўл лаб-
қувватланиб, қатор имтиёзлар бе рилиши 
нодавлат мактабгача таълим муассасала-
рининг сони кескин равишда кўпайи шига 
замин яратди. Бунинг натижасида мак-
табгача таълим муассасаларининг бола-
ларни боғчаларга қамраб олиш даражаси 
янада ортди.

Шунингдек, олий таълим муассасала-
ри, жумладан, хусусий университет ва 
институтларнинг ташкил этилиши, сиртқи 
ва кечки таълим йўналишларининг жорий 
этилиши, олий таълим муассасаларига қа-
бул квоталарининг оширилиши ёшларнинг 
олий таълим йўналишида ўқишини давом 
эттиришига қулай шароитлар яратди.  

Ўз навбатида, соғлиқни сақлаш соҳа-
сига замонавий технологияларнинг кириб 
келиши туфайли тез ва шошилинч ёрдам 
сифатини яхшилаш, ихтисослашган тиб-
бий ёрдам сифатини ошириш, аҳолини 
арзон ва сифатли дори-дармон воситала-
ри билан таъминлаш, хусусий тиббиётни 
ривожлантириш борасида амалга оши-
рилган ишлар натижасида аҳолига тиббий 
хизмат кўрсатиш, мураккаб жарроҳлик 
амалиётларини юртимизнинг барча ҳу-
дудларида амалга ошириш, аҳолини тиб-
бий дори воситалари билан таъминлаш 
имкониятлари кенгайтирилди.

Олий Мажлис Сенатининг иккинчи 
ялпи мажлисида сенаторлар томонидан 
маъқулланган “Ўзбекистон Республи-
касининг Солиқ кодексига қўшимча ва 
ўзгартиришлар киритиш тўғрисида”ги 
қонун ҳам ушбу соҳаларда амалга оши-
рилаётган ислоҳотларнинг узвий ҳуқуқий 
асосларидан ҳисобланади.

Маълумки, мамлакатимизда таълим 
со ҳасини қўллаб-қувватлаш ва уни яна-
да такомиллаштириш, аҳолига ижтимоий 
хизматлар кўрсатиш сифатини яхшилаш, 
шунингдек, солиқ юкини камайтириш-
га қаратилган комплекс чора-тадбирлар 
кўрилмоқда. Бунда мавжуд преференция-
ларнинг амал қилиш муддатини узайти-
риш, шунингдек, вақтинчалик солиқ имти-
ёзлари қўлланиладиган фаолият турлари 
рўйхатини кенгайтириш зарурияти юзага 
келмоқда.

Шу сабабдан, бу борада:
– Президентимизнинг “Ўзбекистон Рес-

публикасининг “2024 йил учун Ўзбекистон 
Республикасининг Давлат бюджети тўғри-
сида”ги қонуни ижросини таъминлаш чо-
ра-тадбирлари тўғрисида”ги;

– “Нодавлат умумий ўрта таълим таш-
килотлари тармоғини кенгайтириш ва 
ушбу жараёнга тадбиркорлик субъектла-
рини жалб қилиш имкониятларини оши-
риш чора-тадбирлари тўғрисида”ги;

– “Муҳтож шахсларни протез-ортопе-
дия мосламалари ва реабилитация қи-
лишнинг техник воситалари билан таъ-

минлаш тизимини такомиллаштириш 
чора-тадбирлари тўғрисида”ги қарорлари 
билан қатор имтиёзларни бериш белги-
ланди.

Шундан келиб чиққан ҳолда янги қонун 
билан Солиқ кодексига бир қатор ўзгарти-
риш ва қўшимчалар киритилмоқда. 

Биринчидан, бюджет ташкилотлари-
нинг моддий-техника ва ижтимоий ба-
засини мустаҳкамлаш, ўз ходимларини 

моддий рағбатлантиришни янада ошириш 
мақсадида бюджет ташкилотларининг 
қў шимча манбалардан олган даромад-
ларини барча солиқлардан озод қилиш 
муддати 2027 йил 1 январига қадар узай-
тирилмоқда.

Ушбу имтиёзнинг узайтирилиши бюд-
жет ташкилотларининг мод дий-техника 
базасини мустаҳкамлаши, ташкилотлар-
нинг би но-иншоотларини жорий таъмир-
лаш ва ходимлар учун зарур шарт-ша-
роитларни яратиши билан бир қаторда 
ходимларни қўшимча моддий рағбатлан-
тириш орқали уларни қўллаб-қувватлаш 
имкониятини оширади.

Иккинчидан, амалдаги Солиқ кодекси-
га кўра, солиқ тўловчилар, шу жумладан, 
янгидан ташкил этилган, жами дарома-
ди жорий ҳисобот даври мобайнида беш 
миллиард сўмдан ошган солиқ тўловчи-
лар ҳар ойлик бўнак тўловларини бундай 
ошиб кетиш содир бўлган тўлиқ чорак ўт-
ганидан кейин тўлаши белгиланган.

Эндиликда янги қонун билан солиқ 
маъмурчилигини такомиллаштириш орқа-
ли тадбиркорликни қўллаб-қувватлаш 
мақ садида, жами даромадлари миқдори 
5 миллиард сўм эмас, балки 10 миллиард 
сўм этиб белгиланиб, икки баравар оши-
рилмоқда.

Бу, албатта, тадбиркорларга янада ен-
гиллик яратиб, ўз маблағларидан фаолия-

тини янада кенгайтириш учун фойдала-
ниш имконини беради.

Учинчидан, Ўзбекистон Респуб ликаси 
Президентининг ёки Вазирлар Маҳкама-
сининг қарорига асосан бериладиган бюд-
жет субсидиялари жами даромад тарки-
бига киритилмаслиги белгиланмоқда.

Ушбу норма барча ҳудудларда муҳтож 
шахсларни протез мосламалари ва реаби-
литация воситалари билан ваучер асосида 

таъминлаш тартиби жорий этилганлиги, 
унга мувофиқ, ваучер қиймати билан со-
тиб олинган протез мосламалари ва реа-
билитация воситаларининг нархи ўртасида 
ҳосил бўлган салбий фарқ муҳтож шахс-
ларнинг ўз ҳисобидан қопланиши, ижобий 
фарқ ҳосил бўлганда эса, муҳтож шахслар-
га унинг 20 фоизини рағбатлантириш сифа-
тида олиш имкониятини тақдим этади. 

Бунда мазкур рағбатлантириш маб лағ-
лари жисмоний шахсларнинг солиқ соли-
надиган жами даромадлари таркибига ки-
ритилмаслиги қайд этилмоқда. Бу муҳим 
ўз гариш ҳам ижтимоий ҳимояга муҳтож 
аҳоли манфаатларига хизмат қилади.

Тўртинчидан, нодавлат умумий ўрта 
таълим ташкилотларининг фаолиятини 
янада кенгайтириш ва қўллаб-қувватлаш 
мақсадида, 2025 йил 1 январдан бошлаб, 
2030 йил 1 январга қадар юридик шахс-
ларга ўз маблағлари ҳисобидан нодавлат 
умумий ўрта таълим ташкилотлари бино-
ларини қуриш билан боғлиқ бўлган хара-
жатларнинг фойда солиғини ҳисоблашда 
икки йил давомида тенг улушларда чеги-
риб ташлаш ҳуқуқи берилмоқда.

Айни имтиёз туфайли нодавлат уму-
мий ўрта таълим ташкилотлари томони-
дан фаолиятини кенгайтириши учун би-
нолар қуришига кетадиган харажатлари 
фойда солиғидан озод қилинади. Мазкур 
имкония тнинг тақдим этилиши ушбу фа-

олият билан шуғулланувчи тадбиркор-
лик субъект ларига фаолиятини янада 
ривожлантириш билан бир пайтда, ўз 
даромадларини оши риш, энг муҳими, бо-
лаларнинг таълим би лан қамров даража-
сини кенгайтиришга хизмат қилади.  

Айтиш керакки, янги қонунда шун-
дай норма ҳам назарда тутилмоқдаки, 
нодав лат умумий ўрта таълим ташкило-
ти томо нидан ижтимоий ҳимояга муҳтож 
оилалар нинг фарзандларини бепул ўқиш-
га қа бул қилиш бўйича лицензия тала-
блари бажа рилмаган тақдирда, юқорида 
назарда тутилган имтиёз ва компенсаци-
ялар сумма си ушбу ташкилот томонидан 
давлат бюджетига қайтарилиши шарт.

Бундай норманинг киритилиши бежиз 
эмас, албатта. Бу мезон  нодавлат умумий 
ўрта таълим ташкилотларини ўз зиммаси-
га олган мажбуриятларини бажаришга ун-
дайди. 

Бешинчидан, Президент қарори билан 
тасдиқланадиган рўйхат бўйича протез 
мос ламалари ва уларнинг бутловчи, эҳти-
ёт қисмларини мамлакат ҳудудига олиб 
кириш ҳамда Ўзбекистон Республикаси 
резидентлари бўлган вагонлар ва кон-
тейнерлар операторларининг темир йўл 
транспортида ташиш жараёнида вагон-
лар ва  контейнерларни ижара шартлари 
асосида фойдаланишга бериш бўйича 
хизматлар кўрсатиш айланмаси қўшилган 
қиймат солиғидан вақтинчалик озод қи-
линмоқда.

Бу ўзгартириш ҳам жуда муҳим ҳисоб-
ланади. Чунки бундай имтиёзнинг қўлла-
нилиши биргина протез мосламалари ва 
уларнинг бутловчи, эҳтиёт қисмларини 
им порт қилувчи тадбиркорлар фаолияти-
ни қўллаб-қувватлаб қолмай, балки ушбу 
турдаги воситаларга муҳтож аҳолининг 
зарурий эҳтиёжини қондиришга ҳам сама-
рали хизмат қилади.

Мазкур янги қонунни ишлаб чиқишда 
АҚШ, Канада, Россия, Руминия каби хо-
рижий давлатлар тажрибаси ўрганилди. 
Ўрганиш ларда хорижий давлатларда ҳам 
бу турдаги имтиёзлар мавжудлиги ва ўз 
самарасини берганлиги аниқланди.  

Мухтасар айтганда, ушбу қонуннинг 
амалга татбиқ этилиши таълим тизи-
мини такомиллаштириш учун қўшимча 
шарт-шароитлар яратишга, муҳтож аҳо-
ли қатламининг зарур эҳтиёжларини қон-
диришга, аҳолига кўрсатилаётган темир 
йўл транспорти хизматлари сифатини 
оширишга, солиқ тўловчилар учун солиқ 
юкини камайтиришга, шунингдек, бюджет 
ташкилотлари ходимлари учун яратилган 
шарт-шароитларни янада яхшилаш ва 
уларни моддий жиҳатдан қўллаб-қувват-
лашга хизмат қилади. 

Баҳром АБДУЛЛАЕВ,
Олий Мажлис Сенати 

Фан, таълим ва соғлиқни сақлаш 
масалалари қўмитаси раиси

Моҳият

Янги қонун: 
таълим тизимини 
янада 
такомиллаштиришга 
қаратилган

 (Бошланиши 1-бетда)
Қарорда ер участкасини ўзбо-

шимчалик билан эгаллаб олиш, 
ер бериш тартибини бузиш, 
суғориладиган ер участкасига 
ёки унинг бир қисмига бўлган 
ҳуқуқни сотиш ёхуд қонунга хи-
лоф равишда бошқача тарзда 
ўзга шахсга бериш жиноятлари-
нинг зарурий белгилари, улар-
ни малакалашнинг ўзига хос 
жиҳатлари ва ўхшаш таркибли 
жиноятлардан фарқлари ҳақида 
батафсил тушунтириш берилди. 

Хусусан, қарорда Жиноят 
кодексининг 2291-моддаси дис-
позициясида назарда тутилган 
ер участкасини ўзбошимчалик 
билан эгаллаб олиш тушунча-
сига тариф берилди. Унга кўра, 
қонунчиликда белгиланган тар-
тибда ажратилмаган, шу жум-
ладан, реализация қилинган 
ер участкасининг чегаралари 
ваколатли органлар томонидан 
жойнинг ўзида белгиланмаган, 
ер участкасига бўлган ҳуқуқни 
тасдиқлайдиган ҳужжатлар бе-
рилмаган ҳолда фойдаланишда 
ифодаланиши, ушбу ҳаракатлар 
МЖтКнинг 60-моддаси билан 
маъмурий жазо қўллаш тўғриси-
даги қарор чиқарилган пайтдан 
бошлаб, бир йил мобайнида со-
дир этилиши жиноий жавобгар-
ликка тортишнинг зарурий шар-
ти сифатида кўрсатилди.

Қарорнинг 5-бандида суғори-
ладиган ер участкаларини улар-
да қурилиш ишларини амалга 
оширган ҳолда ўзбошимчалик 
билан эгаллаб олиш ушбу ер 
майдонларида ҳеч қандай ҳу-
қуқий асосга эга бўлмасдан қу-
рилиш ишларини амалга оши-
ришда ифодаланиши, жиноят 
аниқланган пайтдан бошлаб та-
мом бўлган, деб ҳисобланиши 
ҳақида раҳбарий тушунтириш 
берилди. 

Маъмурий жавобгарлик тўғ-
рисидаги кодекснинг 60-мод-
дасида ўзбошимчалик билан 
эгаллаб олинган, ажратилган 
ер участкасига туташ бўлган ва 
туташ бўлмаган ер участкала-
рида қурилиш ишларини амалга 
ошириш учун жавобгарлик бел-
гиланган бўлиб, мазкур норма 
Жиноят кодексининг 2291-мод-
даси 2-қисми диспозицияси би-
лан ўхшашдир. Тергов ва суд 
органлари томонидан бу каби 
қилмишларни баҳолашда ха-
толикларга йўл қўйилишининг 
олдини олиш учун ушбу ҳуқуқбу-
зарлик ва жиноят ўртасидаги 
фарқни аниқ кўрсатиш зарурати 

мавжуд эди. 
Пленум қарорида бу масала-

га алоҳида эътибор қаратилиб, 
Маъмурий жавобгарлик тўғри-
сидаги кодекснинг 60-моддаси 
3-қисмида суғориладиган ер 
участкалари тоифасига кирмай-
диган ва ўзбошимчалик би лан 
эгаллаб олинган, ажратилган 
ер участкасига туташ бўлган 
ҳамда туташ бўлмаган ерлар-
да қурилиш ишларини амалга 
оширганлик учун жавобгарлик 
назарда тутилганлиги, агар суғо-
риладиган ер участкалари улар-
да қурилиш ишларини амалга 
оширган ҳолда ўзбошимчалик 
билан эгаллаб олинган бўлса, 
айбдорнинг ҳаракати Жиноят ко-
дексининг 2291-моддаси 2-қисми 
билан квалификация қилиниши 
ҳақида судларга тушунтириш 
берилди.

Суғориладиган ерларни ўзбо-
шимчалик билан эгаллаб олиб, 
унда қурилиш ишларини амалга 
оширганлик ҳолатида қилмиш-
ни жиноятлар мажмуи тарзида 
квалификация қилиш ва ўхшаш 
таркибли жиноятлардан фарқи-
нинг аниқ чегарасини белгилаш 
муҳимдир. 

Қарорнинг 7-бандида ўзбо-
шимчалик билан эгаллаб олин-
ган суғориладиган ер майдо-
нида қурилиш ишлари амалга 
оширилиб, қурилиш объекти 
сотилса, қилмиш Жиноят кодек-
сининг 2291-моддаси 2-қисми 
ва 168-моддаси тегишли қисми 
билан жиноятлар мажмуи тар-
зида квалификация қилиниши; 
8-бандида эса, ушбу ер участ-
каси қурилиш ишлари амалга 
оширилмаган ҳолда ўзга шахсга 
сотилса, қилмиш фирибгарлик 
сифатида Жиноят кодексининг 
168-моддаси тегишли қисми би-
лан квалификация қилиниб, Жи-
ноят кодексининг 2291-моддаси 
2-қисми билан қўшимча квали-
фикация қилиш талаб этилмас-
лиги белгиланди. 

Жиноят кодексининг 197-мод-
дасида ер эгалари, ердан фой-
даланувчилар ёки ижарачилар 
ўзларига ажратилган ер, ер ости 

бойликларидан фойдаланиш 
шартларини ёки уларни муҳо-
фаза қилиш талаб ларини бузи-
ши оғир оқибатларга (масалан, 
балиқ ҳовузини барпо қилган, 
тупроғини сотган ҳолатда ерни 
нобудгарчиликка олиб келган 
ва шу каби бошқа ҳолатларга) 
олиб келганлиги учун жавобгар-
лик белгиланган бўлиб, Пленум 
қарорининг 9-бандида судлар-
га агар суғориладиган ердан 
фойдаланувчилар (фермер, 
деҳ қон хўжалиги ва бошқалар) 
фойдаланиш шартларини буз-
ган ҳолда қурилиш ишларини 
амалга оширса, уларнинг ҳа-
ракатлари Жиноят кодексининг 
197-моддаси билан эмас, бал-
ки 2291-моддаси 2-қисми билан 
квалификация қилиниши ҳақида 
тушунтириш берилди. 

Шу билан бирга, суғорилади-
ган ер майдонининг эгаси, мисол 
учун фермер хўжалиги раҳбари 
бошқа шахс томонидан суғори-
ладиган ер майдонида қурилиш 
ишларини амалга оширилишига 
йўл қўйса, унинг ҳаракатлари 
тегишли асослар бўлган тақ-
дирда, суғориладиган ерларни 
ўзбошимчалик билан эгаллаб 
олишга йўл қўймаслик бўйи-
ча, шу жумладан, ер участкаси 
ўзбошимчалик билан эгаллаб 
олинганлиги факти тўғрисида 
ваколатли органларни хабар-
дор этиш чораларини кўрмаслик 
сифатида Жиноят кодексининг 
1971-моддаси тегишли қисми 
билан квалификация қилиниши 
лозимлиги белгиланди.

Пленум қарорида тушунти-
риш берилаётган яна бир норма 
Жиноят кодексининг 2294-мод-
даси бўлиб, унинг 12-бандида ер 
бериш тартибини бузиш деган-
да, ер участкаларини мулк қи-
либ бериш (реализация қилиш), 
улардан доимий фойдаланиш 

ва уларни ижарага беришнинг 
қонун ҳужжатларида белгилан-
ган тартибига риоя этмаслик 
тушунилиши, суд ҳукмида айнан 
қайси тартиб бузилганлиги аниқ 
кўрсатилиши зарурлиги; 13-бан-
дида эса, Жиноят кодексининг 
2294-моддасида назарда тутил-
ган жиноятнинг субъекти ер 
бериш тартибига риоя қилиши 
лозим бўлган шахслар ҳисоб-
ланиши, ушбу жиноятни содир 
қилишда иштирок этган, бироқ 
жиноят субъекти ҳисобланмай-
диган шахсларнинг қилмиши 
иштирокчилик сифатида Жиноят 
кодексининг 28, 2294-моддаси 
те гишли қисми билан квалифи-
кация қилиниши зарурлиги кўр-
сатилди.

Айтиш керакки, 2024 йил 15 
ноябрда қабул қилинган қонунга 
мувофиқ, Жиноят кодексининг 
2294-моддаси 2-қисми “в” банд 
билан тўлдирилиб, унда жиноят-
ни бир гуруҳ шахслар томонидан 
олдиндан тил бириктириб содир 
этганлик жавобгарликни оғир-
лаштирувчи ҳолат сифатида на-
зарда тутилди. 

Пленум қарорининг 16-банди-
да ушбу банд билан квалифика-
ция қилишда судлар томонидан 
эътибор қаратилиши лозим бўл-
ган ҳолатлар кўрсатиб ўтилди. 

Тушунтиришларга кўра, бир 
гуруҳ шахслар томонидан ол-
диндан тил бириктириб ер бе-
риш тартибини бузиш жиноятини 
Жиноят кодексининг 2294-мод-
даси 2-қисми “в” банди билан 
квалификация қилишда, ҳар 
қай си иштирокчининг жиноятда 
иштирок этганлик даражаси ва 
хусусиятини аниқлаш, олдиндан 
тил бириктириш бўлган-бўлма-
ганлиги ва улар ўртасида вази-
фалар ўзаро тақсимланган-тақ-
симланмаганлигини синчиклаб 
текшириш лозим, шунингдек, 

ер бериш тартибини бузишда 
бевосита иштирок этган ва ер 
бериш тартибига риоя қилиши 
лозим бўлган икки ёки ундан ор-
тиқ шахс нинг ҳаракатлари Жи-
ноят кодексининг 2294-моддаси 
2-қисми “в” банди билан квали-
фикация қилинади, ер бериш 
тартиби бузилишида бевосита 
иштирок этмаган, бироқ ушбу 
тартибни бузиб, ер ажратили-
шига кўмак лашган бошқа шахс-
ларнинг ҳаракатлари Жиноят 
кодексининг 28, 2294-моддаси 
тегишли қисми бўйича квалифи-
кация қилинади.

Жиноят кодексининг 2296-мод-
дасида суғориладиган ер участ-
касига ёки унинг бир қисмига 
бўлган ҳуқуқни сотиш ёхуд қо-
нунга хилоф равишда бошқача 
тарзда ўзга шахсга берганлик 
учун жавобгарлик белгиланган 
бўлиб, тергов органлари ва суд-
лар томонидан суғориладиган 
ер участкасини сотиш ва қонунга 
хилоф равишда бошқача тарзда 
ўзга шахсга бериш тушунчасини 
талқин қилиш, ушбу жиноятни 
квалификация қилиш, жиноий 
жавобгарликка тортилиши ло-
зим бўлган шахслар доирасини 
белгилашда ягона амалиёт мав-
жуд эмас.

Амалиётни бирхиллаштириш 
ва қонуннинг тўғри қўлланили-
шини таъминлаш мақсадида, 
Пленум қарорининг 17-бандида, 
суғориладиган ер участкасига 
ёки унинг бир қисмига бўлган 
ҳуқуқни сотиш деганда, уни бош-
қа шахсларга моддий манфаат 
ёки бошқа ҳақ эвазига ўтказиш; 
қонунга хилоф равишда бошқача 
тарзда ўзга шахсга бериш деган-
да, суғориладиган ер участкаси-
ни ёки унинг бир қисмини ҳуқуқи 
бўлмаган шахснинг тўлиқ эгали-
гига, вақтинча фойдаланишга 
ёхуд бошқача тарзда фойдала-
нишга топшириш тушунилиши, 
19-бандида суғориладиган ер 
участкасига ёки унинг бир қисми-
га бўлган ҳуқуқни сотган ёхуд қо-
нунга хилоф равишда бошқача 
тарзда ўзга шахсга берган ҳар 
қандай шахс бўлиши мумкинли-
ги ҳақида тушунтириш берилди. 

Хулоса ўрнида айтганда, Пле-
нум қарорида ер билан боғлиқ 
жиноят ишларини кўриш юзаси-
дан батафсил тушунтириш лар 
берилгани бу тоифадаги ишлар-
ни кўриш жараёнида одил суд-
ловни таъминлаш билан бирга, 
суд амалиётини бирхиллашти-
риш, қонунларни аниқ ва тўғри 
қўллашга хизмат қилади.

Шарҳ

ҚОНУНЛАРНИ БИР ХИЛДА ТЎҒРИ ҚЎЛЛАШ ВА ЯГОНА СУД 
АМАЛИЁТИНИ ШАКЛЛАНТИРИШГА ХИЗМАТ ҚИЛАДИ

Янги Пленум қарори

 

Қонунчиликдаги 
янгиликлар

Парламент фаолияти

 (Бошланиши 1-бетда)
Юртимизда судлар фао-

лиятини рақамлаштириш бўйи-
ча амалга оширилган ислоҳот-
лар фуқароларга ўз ҳуқуқлари 
ва манфаатларини ҳимоя қилиш 
учун судга мурожаат қилишни 
эркинлаштириш, одил судлов-
га эришишни ошириш ҳамда 
судлар фаолиятида очиқлик ва 
шаффофликни таъминлаш им-
конини бермоқда.

Натижада ариза йўллаш, 
ишда масофадан иштирок этиш, 
суд ҳужжатлари ва ишларнинг 
кўрилиши ҳақида маълумот 
олиш каби суд томонидан кўр-
сатиладиган барча хизматлар 
Олий суднинг интерактив хиз-
матлар портали орқали элек-
трон шаклда амалга оширилиши 
йўлга қўйилди.

Шу билан бирга, бугунги кунда 
видеоконференцалоқа режимида 
ўтказиладиган суд мажлисларида 

“Ўзбекистон Республикаси-
нинг Маъмурий жавобгарлик 
тўғрисидаги кодексига жамоат 
транспортидан фойдаланиш 
самарадорлигини оширишга 
қаратилган қўшимча ва ўзгарти-
шлар киритиш ҳақида”ги қонун 
лойи ҳаси иккинчи ўқишда кўриб 
чиқилди. 

Мазкур қонун лойиҳаси билан 
Маъмурий жавобгарлик тўғриси-
даги кодексига транспорт воси-
талари ҳайдовчиларининг йўна-
лишли транспорт воситалари 
учун алоҳида ажратилган тасма-
си бор йўлдан ҳаракатлангани 
учун жавобгарлик белгилан япти. 
Бунда алоҳида ажратилган та-
смаси бор йўлдан тезкор ва 
махсус хизматларнинг транс-
порт воситалари ҳаракатланга-
ни, ёндош ҳудуднинг кириш ёки 

мобиль видео конференцалоқа 
тизимидан фойдаланишнинг 
ҳуқуқий асос ларини яратиш орқа-
ли процессуал қонунчиликни та-
комиллаштириш зарурати мав-
жуд.

Ушбу қонун лойиҳаси билан 
Фуқаролик, Иқтисодий про-
цессуал ҳамда Маъмурий суд 
ишларини юритиш тўғрисидаги 
кодексларга аҳолига суд муҳо-
камаларида масофадан ту-
риб иштирок этишнинг ҳуқуқий 
асосларини яратишни назарда 
тутувчи ўзгартишлар киритил-
моқда. Яъни қонун лойиҳаси 
билан суд мажлисларида суд 
биносига келмасдан масофа-
дан туриб мобиль видеоконфе-
ренцалоқа режимида иштирок 
этишнинг процессуал асоси ва 
тартиби белгиланмоқда.

Қонун лойиҳаси биринчи 
ўқишда концептуал жиҳатдан қа-
бул қилинди.

чиқиш жойидан 50 метр масо-
фада узуқ-узуқ чизиқли жойгача 
ёхуд яқин масофадаги узуқ-узуқ 
чизиқли жойгача ҳаракатлан-
ганлик, йўналиш ли транспорт 
воситалари ҳаракатига халақит 
бермаслик шарти билан йўлга 
чиқиш, қатнов қисмининг чет-
ки ўнг томонида йўловчиларни 
чиқариш ва тушириш учун жа-
вобгарлик белгиланмайди.

Қонун лойиҳасининг қабул 
қилиниши жамоат транспортида 
йўловчиларга сифатли ва қулай 
хизмат кўрсатилишини ташкил 
этиш ва жамоат транспорти ҳа-
ракати устуворлиги ҳамда йўл-
ларда ҳаракат хавфсизлигини 
таъминлашга хизмат қилади. 
Қонун лойиҳаси депутатлар то-
монидан иккинчи ўқишда қабул 
қилинди.

ПАРЛАМЕНТ АХБОРОТ МАРКАЗИ

“А” ЙЎЛАКДА ҲАРАКАТЛАНИШ: ҚАНДАЙ ҲОЛАТДА 
ЖАВОБГАРЛИК БЕЛГИЛАНМАЙДИ?

 (Бошланиши 1-бетда)
Бу жараёнда узоқ вақтдан 

буён ўз мулкидан маҳрум бўлиб 
қолаётган Г.Султонмуродова ҳам 
қараб турмади. У собиқ турмуш 
ўртоғи томонидан ноқонуний 
тарзда эгаллаб олинган уй-жой-
нинг бир қисми ўзига тегишли 
эканини қайд этиб, судга мурожа-
ат қилди. Шунингдек, суддан ту-
ман ҳокимининг низоли мол-мук-
ка нисбатан А.Матрасуловнинг 
эгалик ҳуқуқини эътироф этишга 
қаратилган 2018 йил 30 апрел-
даги 1320-сонли қарорини бекор 
қилишни сўради.

Олий суд Маъмурий ишлар 
бўйича судлов ҳайъатининг 2023 
йил 3 майдаги қарорига биноан, 
туман ҳокимининг ушбу қарори 
ҳақиқий эмас, деб топилди.

Юқорида қайд этилганидек, 
марҳум А.Матрасуловнинг хоти-
ни Ш.Бобониёзова ҳам қараб тур-
мади, у 2021 йил 1 июлда хусу-
сий амалиёт билан шуғулланувчи 
нотариус Б.Матмуродовнинг кў-
магида марҳум эрига қарашли 
1 минг 200 квадрат метр саҳн-
ли уй жойга ўзи ва икки нафар 
фарзанди мерос хўр эканлигини 
тасдиқловчи 202101374003633 
рақамли гувоҳномани қўлга ки-
ритди. Бу ноқонуний иш мазкур 
уй-жойнинг бир қисмига нисба-
тан А.Матрасуловнинг аввалги 
хотини Г.Султонмуродованинг 
қонуний ҳуқуқи суд тарафидан 
қайта тикланганидан сўнг амал-
га оширилди. Фуқаролик ишлари 
бўйи ча Урганч туманлараро суди 
пирорвардида Г.Султонмуродо-
ванинг аризасига мувофиқ, ушбу 
ноқонуний ҳолатни ҳам бартараф 
этди. Яъни суднинг 2023 йил 17 
июлдаги ҳал қилув қарорига асо-
сан,  хусусий амалиёт нотариуси 
томонидан расмийлаштирилиб, 
Ш.Бобониёзовага тақдим  қилин-
ган мерос ҳақидаги гувоҳнома-
ни ҳақиқий эмас деб топди. Ўз 
навбатида, Давлат кадастрлари 
агентлиги Хоразм вилояти бош-
қармаси 2023 йил 24 октябрда 
суд қарори ижросини таъминлаш 
мақсадида, шу гувоҳномага муво-
фиқ расмийлаштирилган ка дастр 
ҳужжатларини бекор қилди.

Аммо кўп йиллар мобайнида 
юзага келган муаммо бу саъй -
ҳаракатлар билан ҳам барҳам то-
пмади. Жавобгар Ш.Бобониёзо-
ва Г.Султонмуродованинг мерос 
мулкка эгалик юзасидан қабул 
қилинган ва ҳамон ўз кучида қо-
лаётган суд қарорини тан олишни 

истамади. Аксинча, уни бажариш-
га қатъиян қаршилик кўрсатди. 
Суднинг қарорини ижро қилиш, 
Г.Султонмуродовага қарашли ме-
рос мулкни бўлиб бериш ва ер 
участкасининг чегараси ҳамда 
ўлчамларини аниқлаш учун бор-
ган Кадастр агентлигининг туман 
филиали мутахассисларини уйга 
киритмади. Начора, иш яна судга 
кўчди. Фуқаролик ишлари бўйи-
ча Урганч туманлараро судининг 
2024 йил 9 июлдаги ҳал қилув қа-
рорида ифодасини топган ҳолат-
лар қонун ва ҳақиқат Г.Султонму-
родова тарафида эканлигини яна 
бир марта исботлади.  

Кези келганда шуни айтиш 
керакки, Конституциямизнинг 
66-моддасига мувофиқ, мулкдор 
ўзига тегишли бўлган мол-мулк ка 
ўз хоҳишича эгалик қилади, ун-
дан фойдаланади ва уни тасар-
руф этади.

Фуқаролик кодексининг 
164-моддасида эса, мулк 
ҳуқуқи шахснинг ўзига қарашли 
мол-мулкка ўз хоҳиши билан ва 
ўз манфаатларини кўзлаган ҳол-
да эгалик қилиши, фойдаланиши 
ва тасарруф этиши кафолатла-
ниши, бу ҳуқуқ ким томонидан 
бўлмасин, ҳар қандай тарзда бу-
зишни бартараф этиш  борасида-
ги қонуний чоралар кўриши қайд 
этилган. Шунингдек, мулк ҳуқуқи 
муддатсиздир. 

Яқинда ушбу низо Хоразм ви-
лоят судининг фуқаролик ишла-
ри бўйича аппеляция инстанция-
сида кўриб чиқилгач, ҳақиқат 
тўлиқ ойдинлашди. 

Г.Султонмуродова ва Ш.Бобо-
ниёзова ўртасида юзага келган 
низо бартараф қилинди. Суд 
Ш.Бобониёзованинг зиммаси-
га ни золи ер участкаси ва унда 
жойлашган бинони ўлчаш, унинг 
чегараларин аниқлаш, шу юзаси-
дан тегишли кадастр ҳужжатла-
рини тайёрлашга қаршилик қил-
маслик мажбуриятини  юклади. 
Фуқаро Г.Султонмуродова эса, ўз 
ерининг ҳақиқий эгасига айланди. 

Суд иши якунлари ўйлан-
масдан ташланган қадам об-
рў-эътибор заволи эканлигини 
яққол тасдиқлайди. Бинобарин, 
эътиборингизга ҳавола этилгани 
каби ҳолатлардан хулоса чиқар-
моқ, сабоқ олмоқ даркор. 

Зафарбек ИСАКОВ, 
Хоразм вилоят суди фуқаролик 

ишлари бўйича судьяси          
Абдулла СОБИРОВ, 

Бобомурод РАЙИМОВ тайёрлади.

  (Бошланиши 1-бетда) 
Калтаклаш, таёқ уриш жа-

зоси кенг тарқалганди. Маса-
лан, гуржилар билан урушда 
Мироншоҳнинг бекларида 
номақбул ҳаракатлар сези-
лади ва сўнгра текширув ўт-
казилади. Буйруққа биноан, 
Шоҳрух ва айрим амирлар 
Мироншоҳнинг беклари ма-
саласини ўрганиб, хулосани 
маълум қиладилар. Айбдор 
деб топилган  ҳожи Абдулла 
Аббос ва Муҳаммад Қазаған-
нинг товонига таёқ урилади.

Амир Темур хато содир 
этган амир ва беклари-
га чора кўрар экан, олдин 
уларни тафтиш қилар,  сўнг 
жазо тайинларди. Маса-
лан, Амир Темур сафарда 
экан, Тўхтамишхон босқин 
уюштирган, бироқ Моваро-
уннаҳр қалъа ларини  эгал-
лай олмаган. Амир Темур 
Самарқандга қайтган куниёқ 
Тўхтамишга қарши жангда 
сусткашлик қил ган беклар-
ни текширтирган, Баротхўжа 
кў   калдошнинг айбдорлиги 
аниқланган. Оқибатда Ба-
ротхўжа сазойи қилинган.

Амир Темур исёнга бош 
қўшган амир ва бекларнинг, 
аввало, инсофга келишини 
кутар, агар инсофга келма-
са, шундан сўнг охирги чора 
сифатида қатлга буюрарди. 
Соҳибқирон узоқ сафарга 
чиққанида ва ундан қайта-
ётганида ўша мамлакат ва 
вилоятлардаги турмуш тар-
зи билан яқиндан танишар, 
омманинг шикояту талабла-
рини эшитар, ўзи йўқлигида 

юз берган воқеаларни халқ 
оғзидан тингларди. Амир Те-
мур етти йиллик сафар деб 
аталган ғарбга юришидан 

қайтар экан, Хуросонга етган 
чоғида, ўша одатига кўра, эл 
ҳолидан хабар олиб, омма-
нинг шикоятларини эшитади. 
Бу юртда Оқбуға ва Қорабуға 
исён кўтаргани, эндиликда 
Ҳинду шайх уларни қўлга ту-
ширгани аён бўлади. Шунда 
Амир Темур ҳеч бир тарад-
дудсиз исёнчиларни жазога 
тортади.

Аскарларни жазолаш эса, 
бир қадар оғир эди. Лашкар 
урушда хиёнат қилса, душ-
ман ёққа қочса, қўмондон 
сўзига кирмаса, албатта, 
унга ўлим жазоси берилар-
ди. Уруш пайтидами, яраш 
чоғидами, ўз бурчи ва вази-

фасини тарк этганлар ҳам 
шундай жазога тортилган. 
Айниқса, жангдан қочиш энг 
оғир жиноят ҳисобланарди. 

Ҳатто қочишига узрли сабаб 
топилганда ҳам, улушига 
тушган ғаниматдан маҳрум 
қилинарди. Уруш даврида 
зарур ерга ўз пайтида етиб 
келинмаса ҳам, черикка оғир 
жазо кўриларди. Шунингдек, 
жанг қуролларини тўкис  қил-
май  жангга отланган аскар-
лар ҳам қаттиқ жазо оларди. 
Қўшинда ўзидан пастдаги 
аскарга зулм ўтказган, ҳад-
дидан ошган кимсалар ҳам  
муносиб жазосига тортилади. 

Шуни ҳам таъкидлаш ло-
зимки, темурийлар давла-
тида аёллар давлат бошқа-
рувига аралашмаган. Баъзи 
шаҳзодалар Амир Темур 

қаҳрига учраб қолганида, 
уларга берилажак жазо ен-
гиллатилишини сўрай олган-
лар, холос.

АМИР ТЕМУР 
ФАТҲ ЭТГАН ЎЛКАЛАР

Амир Темурнинг болалик 
йилларида Мовароуннаҳрда 
ички урушлар, бошбошдоқ-
лик давом этарди. Ҳокимият 
ва тахт ғавғолари сабаб халқ 
катта зарар кўраётганди. 
Аёллару болаларнинг ўлди-
рилиши, асиру қул қилини-
ши, шаҳару қишлоқларнинг 
талон-торож этилиши каби 
иллатларга тўлиб-тошган 
му ҳит  бамисоли қайнаёт-
ган қозонга ўхшарди. Амир 
Темур ана шундай оғир, 
офатли йилларда майдон-
га чиқиб, ўз куч-қудрати ва 

закоси билан бошқарувни 
қўлга киритди, зулму но-
тинчликка барҳам бериб, 
тинчлик-  ос ойишталикни 
бар қарор этди. У  ана шу 
тарзда ўлкани мўғуллар 
офатидан сақлаб қолди ва 
ўша замонни шундай аҳд ва 
қудрат билан ҳимоя этиш, 
мамлакатни эса, қилич ва та-
факкур билан идора қилиш 
мумкинлигини англаб етди. 
Амир Темур ана шу идрок 
билан салтанатни бошқар-
ди, унинг муаззам ва музаф-
фар ўрдуси асло енгилмади. 

Амир Темур барча уруш-
ларда ғалаба қозонди. У 
сафарга чиқар экан, фатҳ 
этилмаган ўлка ва шаҳар 
қолмади ҳисоб. Ўттиз беш 
йиллик ҳукмронлиги  дав-
рида ўн етти марта буюк 
ҳарбий юришлар уюштирди, 
барчасида зафарга эришди, 
йигирма етти мамлакатни 
тобелик бўйинтуруғи остига 
киритди. Амир Темур фавқу-
лодда юксак ҳарбий закоси 
туфайли, айниқса, бешинчи 
ўрду деб аталган жосуслик 
ташкилоти ёрдамида,  агар 
таъбир жоиз кўрилса, ҳали 
жанг бошланмасидан олдин 
ғалабани нақд қилиб қўярди.

Амир Темур салтанати ўн 
тўрт миллион квадрат метр-
лик майдонни эгаллаган ва 
бугунгача жаҳонда тиклан-
ган тўрт буюк империядан 
бири саналади.

(Давоми келгуси сонда)
Турк тилидан 

Тоҳир ҚАҲҲОР 
таржимаси

Тарих тилсимлари

АМИР   
ТЕМУР

Қизиқар
ли 

ФА
КТ
ЛА

Р Маълумки, иқлим ўзгариши сабабли 
ёмғир, дўл, қор ёғиши мутлақо табиий 

ҳодиса. Бироқ осмондан ба лиқ, қурбақа, буғ-
дой ва бошқа нарсаларнинг ёғиши каби ғайри-

одатий ҳодисалар кўп марта содир бўлган. Хўш, 
бунинг моҳияти нима билан изоҳланади? Албатта, 

бундай ғаройиб ҳодисаларни фавқулодда табиий куч 
бўлган қуюнлар келтириб чиқаради.

 Аммо орадан кўп ўтмай, Холиданинг 
“Сиздан ҳам кўра эрингизни яхшироқ би-
ламан” дегани ҳаммасидан ошиб тушди. 
Бу илмоқли луқма Нафисанинг кўнгли-
ни хира қилди, аммо ичидагини сиртига 
чиқармади, ҳатто шубҳага борганидан ўзи 
уялиб кетди. Холидадан “Эримни қаердан 
танийсан?” — деб сўрашга ботинолмади.

Орадан беш ойча вақт ўтиб, Нафиса 
билан Шаҳриёр ўртасида гап қочди-ю, 
ўша шубҳа-гумон қайта бўй кўрсатди.

Ўтган йилнинг 6 май куни ишдан қай-
тган Шаҳриёр дабдурустдан “Бугун бора-
диган жойим бор, кечқурун келолмайман” 
деди. Нафиса қаерга боришини сўраган-
да, “Сенинг ишинг бўлмасин” дея қўпол 
жавоб қайтарди.

— Биз ҳам онамларникига борсак 
бўладими?! — деди Нафиса эрига зим-
дан разм соларкан.

Хотинининг бу гапи ҳам Шаҳриёрга ма-
лол ботди, чоғи, унинг баттар жаҳли қўзи-
ди: “Кетсанглар, кетинглар, қайтиб келма-
санглар ҳам, майли”.

Сўнг у эшикни тарақлатиб ёпганча 
чиқиб кетди.

Эртаси куни эса, Нафиса совуқ хабар-
ни эшитди: қўшни аёлларнинг айтишича, 
эри билан дугонаси Холида учрашиб юр-
ган эмиш, улар ўз кўзлари билан кўри-
шибди...

Нафиса бу шум хабарни эшитиб, бир-
дан асаблари қақшаб кетди, дарду ду-
нёси қоп-қоронғи тортди. Кейинги пайт-
ларда эри ўзига нисбатан бегонадек бўп 
қолгани, жеркиб гапиришини хаёлидан 

ўтказаркан, булар бежизга эмаслигини 
тушунди. Дугонаси Холида бежизга ил-
моқли гап қилмаган экан, демак, у эри би-
лан пинҳона учрашиб юрган... У шуларни 
хаёлидан ўтказаркан, кўнглида рашк ара-
лаш аламу нафрат пайдо бўлди, кўзига 
ҳар иккиси ҳам жуда ёмон кўриниб кетди.

Нафисанинг кўнглида пайдо бўлган 
алам ўти шунчалик кучли эдики, у фақат 
қасд олишдан бошқа нарсани ўйламасди. 
Айниқса, Холидани ўйлаган сари ғазаби 
баттар қайнаб-тошарди. 

Қисқаси, рашк ва аламдан кўзлари кўр, 
қулоғи кар бўп қолган Нафиса уйи дан ош-
хона пичоғини олиб, таксида Х.Суюнқу-
лова яшайдиган маҳаллага қандай етиб 
борганини ўзи ҳам билмай қолди. Буни 
қарангки, кўчада Холидани учратиб қол-
ди. 

Рашк оловига қовурилаётган Н.Бобое-
ва ғазаб билан Х.Суюнқулованинг олдига 
борди-да, унинг қорин бўшлиғи ва кўкрак 
қафаси, ўнг кўкрагига изма-из пичоқ сан-
чди... Шу атрофдаги дўконда ишлайдиган 
А.Содиқов ва бош қалар рўй берган хун-
резликни кўриб, ёрдамга шошилишди. 
Улар Н.Бобоеванинг қўлидан пичоқни 
тортиб олишди.

Уларнинг саъй-ҳаракати билан иж-
тимоий хавфли қилмишнинг олди олинди, 
жабрланувчининг ҳаёти сақлаб қолинди, 
айбдорнинг қасддан одам ўлдиришга су-
иқасд қилиш жинояти ўзига боғлиқ бўлма-
ган ҳолда охирига етмай қолди.

Шу ўринда ушбу жиноий қилмиш би-
лан боғлиқ суд-тиббиёт экспертизасининг 
2024 йил 11 майдаги 237-сонли хулоса-
сига эътибор қаратсак, унда Х.Суюнқуло-
вага ҳаёти учун хавфли ва оғир тан жа-
роҳатлари етказилгани қайд этилган. 

Ушбу жиноий қилмишни кўриб чиққан 
биринчи босқич суди Н.Бобоевага Жи-
ноят кодексининг 25,97-моддаси 1-қисми 
билан кодексиинг 57-моддасини қўллаб, 
5 йил 6 ой муддатга озодликдан маҳрум 
қилиш жазоси тайин лаган.

Яқинда вилоят суди жиноят ишлари 
бўйича судлов ҳайъати апелляция ин-
станциясининг очиқ суд мажлисида суд-
ланувчи Н.Бобоева ва унинг ҳимоячиси, 
шунингдек, жабрланувчи Х.Суюнқуло-
валарнинг апелляция тартибида берган 
шикоятлари кўриб чиқилди. Ушбу шико-
ятда иш бир томонлама кўриб чиқилгани, 
Н.Бобоева Х.Суюнқуловани ўлдиришга 
ҳаракат қилмагани, суд  ланувчининг ай-
бини енгиллаштирувчи ҳолатлар инобат-
га олинмасдан, оғир жазо тайинлангани 
ҳақида важлар келтирилган. Пировар-
дида суд ҳукмини ўзгартириб, судланув-

чининг ҳаракатини Жиноят кодексининг 
104-моддаси 1-қисмига қайта малакалаш 
ва унга нисбатан озодликдан маҳрум қи-
лиш билан боғлиқ бўлмаган жазо тайин-
лаш сўралган.

Шунингдек, жабрланувчи Х.Суюнқуло-
ва ҳам ўзининг апелляция шикоятида Н.
Бобоеванинг уни қасддан ўлдириш нияти 
бўлмагани, унинг бу ҳаракатини Жиноят 
кодексининг 104-моддаси 1-қисмига қай-
та малакалаш, унинг даъвоси йўқлигини 
инобатга олиб, озодликдан маҳрум қилиш 
билан боғлиқ бўлмаган жазо тайинлашни 
сўраган.

Апелляция судлов ҳайъати ишни ҳар 
томонлама чуқур ўрганиб, шикоятдаги иш 
бир томонлама кўриб чиқилгани ҳақидаги 
важлар билан келишиб бўлмайди, деган 
хулосага келди.

Нега деганда, биринчи босқич суди, 
жиноят ишини кўришда тўпланган далил-
ларга ишга алоқадорлиги, мақбуллиги 
ва ишончлилиги нуқтаи назаридан баҳо 
бериб, Жиноят процессуал кодексининг 
22-моддаси талабига асосан, иш бўйича 
исботланиши лозим бўлган барча ҳолат-
ларни синчковлик билан, ҳар томонлама, 
тўла ва холисона текшириб, қонуний ва 
асосли тўхтамга келган.

Бундан ташқари апелляция шикоятла-
ридаги Н.Бобоеванинг қилмишини Жино-
ят кодексининг 104-моддаси 1-қисмига 
қайта малакалаш ҳақидаги важлар билан 
ҳам келишиб бўлмайди. Чунки Олий суд 
Пленумининг 2004 йил 24 сентябрдаги 
“Қасддан одам ўлдиришга оид ишлар 
бўйича суд амалиёти тўғрисида”ги қаро-
ри раҳбарий кўрсатмалари бунга асос 
бўлади.

Аниқроқ айтганда, ушбу қарорнинг 
4-банди 3-хатбошисида “...айбдорнинг 
қас  ди нимага қаратилганлиги тўғрисидаги 
масалани ҳал этишда қилмишнинг барча 
ҳолатлари мажмуидан келиб чиқилиши, 
хусусан, жиноятни содир этиш усули ва 
қуроли, тан жароҳатлар сони, хусусияти 
ва ўрни (масалан, одам ҳаёти учун муҳим 
аъзоларнинг жароҳатланганлиги), жино-
ий ҳаракатларни тўхтатиш сабаблари, 
шунинг дек, айбдор ва жабрланувчининг 
жиноят содир этилгунга қадар бўлган 
феъл-атвори, ўзаро муносабатлари, айб-
дорнинг жиноят содир этгандан кейинги 
ҳаракатлари хусусияти эътиборга олини-
ши лозим”лиги ҳақида раҳбарий тушунти-
ришлар берилган.

Биринчи босқич суди томонидан Н.
Бобоевага нисбатан жазо тури ва миқ-
дорини белгилашда, унинг содир этган 
жиноятининг ижтимоий хавфлилик дара-

жаси ҳамда хусусияти инобатга олинган. 
Амалдаги қонунлардаги инсонпарварлик 
ва одиллик тамойилларига риоя этилган. 
Судланувчининг шахси, аёл эканлиги, 
муқаддам судланмаганлиги, жабрланув-
чининг даъвоси йўқлиги, оилавий шаро-
ити, қарамоғида 2 нафар вояга етмаган 
фарзанди борлиги эътиборда тутилиб, 
содир этилган жиноятнинг ижтимоий 
хавфлилик даражасини жиддий камай-
тирувчи ҳолатлар сифатида баҳолаган 
ва унга нисбатан Жиноят кодексининг 
57-моддасини қўллаб, қонун санкцияси-
да назарда тутилган жазонинг энг кам 
қисмидан ҳам камроқ озодликдан маҳрум 
қилиш жазоси тайинлаган.

Апелляция судлов ҳайъати шикоят-
лардаги важлар суд ҳукмини ўзгартиш ва 
бекор қилиш учун асос бўла олмаслиги 
ҳақида аниқ тўхтамга келди ва суд ҳукми-
ни ўзгаришсиз, апелляция шикоятларини 
қаноатлантирмасдан қолдиришни лозим 
топди.

Гувоҳи бўлганингиздек, сабрсизлик ва 
рашк бир оиланинг ҳаётини барбод қил-
ди. Оиланинг гулдек бекаси энди умри-
нинг бир неча йилини темир панжара 
ортида ўтказади. Унинг икки нафар вояга 
етмаган фарзанди она меҳридан мосуво.

Албатта, Н.Бобоеванинг бундай оғир 
қилмишга қўл уришида унинг умр йўлдо-
ши Шаҳриёрнинг айби йўқ деб бўлмайди. 
Чунки унинг оила масъулиятини ҳис эт-
маслиги, умр йўлдошига беписанд муно-
сабати ва энг ёмони, нопок йўлга қадам 
қўйишини ҳеч нарса билан оқлаб бўлмай-
ди. 

Ҳолбуки, у оила масъулиятини ҳис 
этиб, хотинининг ҳурматини жойига қўй-
ганда, ушбу мудҳиш воқеа рўй бермасди.

Шунингдек, Нафисанинг хатти-ҳара-
катларини ҳам оқлаб бўлмайди. Ҳаётда 
инсон турли хил вазиятларга дуч келиши 
мумкин. Аммо ҳар қандай ҳолатда ҳам 
ақл билан иш тутиш, беҳуда жаҳлга бе-
рилмаслик бундай қилмишларнинг олди-
ни олишнинг асосий талабидир.

Хулоса ўрнида айтганда, инсон бу ҳа-
ётда оиладан ҳам муқаддас ва азиз мас-
канни тополмайди. Зотан, оилада миллий 
қадрияту анъаналар ривож топиши билан 
бирга эртанги кун эгалари — фарзанд-
ларимиз камол топади. Шундай экан, бу 
қутлуғ масканга эътиборсизлик, беписанд 
муносабат ҳеч қачон изсиз кетмаслигини 
унутмайлик.

Ҳулкар КЕЛДИЁРОВА,
Самарқанд вилояти суди 

жиноят ишлари бўйича судьяси

ЖИНОЯТГА ЕТАКЛАГАН РАШК
Жиноят ва жазоТуман марказидаги бир 

корхонада ишлайдиган На-
фиса (исмшарифлар ўзгар-
тирилган) ҳамкасби Холида 
билан танишгач, тез орада 
қалин дугона бўп кетди.

Табиийки, бирга ишлага-
ни, яқин дугона экани боис 
баъзан ўртада оила, фар-
зандлар ҳақида ҳам гап 
очиларди. Шундай суҳбат-
ларнинг бирида Холида ку-
тилмаганда “Мен турмуш 
ўртоғингиз Шаҳриёр акани 
яхши танийман” деб қолди. 
Нафиса аввалига бунга унча 
эътибор бермади, ўзича 
“бир туманда яшаймиз, та-
ниса танирда”, деб қўйди.

Шу ўринда қуюнлар пай-
до бўлиши ҳақида маълумот 
бериб ўтиш мақсадга му-
вофиқдир. Қуюн (торнадо) 
уюрма иссиқ ҳаво оқими би-
лан совуқ ҳавонинг тўқнаши-
ши туфайли содир бўлади. 
Яъни юқори босимда иссиқ 
ва совуқ ҳаволар тўқнашган-
да марказдан итариш кучи 
ва қочиш ҳодисаси жуда тез 
суръатда кечади. Оқибатда 
кучли қуюн пайдо бўлиб, ша-
моллар ҳаракатига ҳамоҳанг 
ҳолатда янада катталашади. 
Қуюн ер юзининг ҳамма ҳуду-
дида: қуруқликда ҳам, сувда 
ҳам, баъзи жойларда тез-тез, 
айрим жойларда кам содир 
бўлиб туради.

Энг кўп қуюн кузатилади-
ган ҳудуд Шимолий ва Жа-
нубий Америка қитъалари 
ҳисобланади. Одатда, қуюн 
жанубий-шарқий то мондан 
шимолий-ғарбий томонга 
соатига 60-70 километр тез-
ликда ҳаракатланади. Унинг 
таъсир доираси 10 метрдан 
800 метргача бўлиши мум-
кин. У шундай вайронкор 
кучки, йўлида учраган ҳар 
қандай нарсани, ҳатто ав-
томобилларни, уйларнинг 
томини ҳам кўтариб кетади. 
Буни шундай изоҳлаш мум-
кинки, қуюн яқинлашиб кела-
ётган уйлар ичидаги босим 
атроф даги босимга нисба-
тан кескин даражада ортиб 
кетади, натижада уйларнинг 
томи худди газланган идиш 
қопқоғидек отилиб кетади. 
Бундай қуюнлар ҳатто поезд-
ларни ҳам изидан чиқариб 
юборади, юз йиллик дарахт-
ларни илдизи билан қўпориб 
ташлайди, баъзан кемалар-
ни ҳам даҳшатли ларзага со-
лади. Шунинг учун ҳам, ўтган 
асрларда кема капитанлари 
қуюнга қарши тўпдан ўқ уз-
ганлар. Бундай фавқулодда 
тадбир баъзан ижобий нати-
жа берган: қуюн иккига бўли-
ниб, пастки қисми денгизга 
тушган, устки қисми юқорига 
кўтарилиб кетиши кузатил-
ган.

Шунингдек, денгизчилар-
ни гирдоб деган бало ҳам 
ҳамиша ваҳимага солган. 
Маълумки, гирдоб тўғонлар 
атрофида, кўприк устунлари, 
умуман, сойларда, катта сув 
йўлидаги тўсиқлар олдида 
тез-тез ҳосил бўлиб туради. 
Яъни оқар сув баланд ва му-
стаҳкам тўсиққа урилиб, кучи 
синиб ортига қайт ганида 
орқадан "бостириб" келаёт-
ган шиддатли сув оқими би-
лан тўқнашади. Натижада 
кучли тўлқин заиф тўлқинга 
«эшилиб», ғилдиракка ўхшаб 
айлана бошлайди. Гирдоб-
нинг қуюндан фарқи шуки, у 
сувнинг остида ҳаракатлана-
ди.

Аслида, баъзан осмон-
дан ёғадиган "кутилмаган 
инъом" лар ана шу табиий 
ҳолат натижасидир. Бошқача 
айтганда, фавқулодда кучли 
қуюнлар туфайли баъзан та-

биатда ғаройиб ҳодисалар, 
"мўъжизалар" рўй бериб ту-
ради. Масалан, 1904 йили 
Марокашда қуюн катта-катта 
буғдой омборларини вайрон 
қилиб, юзлаб тонна донни 
учириб кетган ва Испания 
туп роғига ёғдирган. Яна шун-
дай ҳодиса кейинчалик Ита-
лиянинг Неапол шаҳрида 
кўтарилган қуюн кўп миқдор-
даги апелсинларни осмонга 
учириб кетиб, нарироқдаги 
бир ҳудудда "мўъжиза" кўр-
сатган: қишлоқ одамлари 
апелсин "дўл"идан азият че-
кишган.

Кўпинча қуюнлар қисқич-
бақа, балиқ, қурбақа, медуза 
сингари денгиз жонзотларини 
сув билан бирга ҳавога олиб 
чиқиб, ўнлаб километр нари-
га ёғдиради. Буни қарангки, 
қуюн туфайли осмондан тур-
ли мева-чевалар, моллюска, 
чумоли, илон, ҳатто мушук 
ёққан пайтлар ҳам бўлган. 
1977 йил август ойининг охи-
рида Франция билан Испания 
чегарасига яқин жойга тунда 
қурбақа ёққанда икки давлат 
чегарачилари бир-бирлари-
дан шубҳаланишгача борган.

Яна бир гап, қуюнлар акса-
рият ҳолларда электр заря-
дига эга бўлади. Шунинг учун 
қуюн вақтида чақмоқ чақиб, 
момақалдироқ гумбурлай-
ди. Агар бундай "ёруғ устун" 
шаҳар устидан ўтса, ҳамма 
томон гўё ўт ичида қолганга 
ўхшайди. Дарвоқе, қуюн бу-
лутидан чиққан чақмоқ кўп 
ҳолларда ёнғинга ҳам сабаб 
бўлади. Денгизда эса, қуюн 
бошланишидан олдин қоп-қо-
ра булутлар пасайиб, гўё сув 
устида сирғалиб юргандай 
оҳистагина сузади. Ногаҳон 
чақмоқ чақиб, момақалдироқ 
гумбурлайди, тўсатдан бу-
лутлардан бири кескин чўзи-
либ, қувур шаклида пастга бу-
ралиб туша бош лайди. Бунга 
"жавобан" ден гизга ҳам "жон" 
киради: сув гир айланиб, ден-
гиздан катта тезликда сув 
устуни юқорига кўтарилади 
ва денгизга тушаётган булут 
устунига қўшилиб, ғаройиб 
сув қуюни ҳосил бўлади. Ак-
сар ҳолларда бундай сув қу-
юни қаттиқ шовуллаб, денгиз 
сатҳида анча вақтгача "сайр" 
қилиб юради. Унинг жонли 
асири бўлган балиқ ёки бош-
қа денгиз жонзотлари бу қуюн 
сусайган жойда ерга сочилиб 
кетишга мажбур.

Қисқаси, ана шу тариқа та-
биат фақатгина ўзига хос эр-
калик ва шумликларидан ибо-
рат ҳодисалари билан бани 
башарни нафақат ҳай ратга 
солади, балки ўзига нисбатан 
бефарқликлардан қўрқитиб, 
янги тажовузлардан огоҳлан-
тириб туради. Чиндан ҳам, 
кўпинча қуюнларнинг пайдо 
бўлишига атроф-муҳитни му-
ҳофаза қилмаслик, хусусан, 
ўрмонзорларнинг аёвсиз ке-
силиши ҳамда турли эколо-
гик бўҳронлар сабабчи бўлиб 
қолмоқда.

ТАБИАТДАГИ 
ҒАРОЙИБ ҲОДИСАЛАР


